
1.0 ᐱᓕᕆᐊᖑᓯᒪᓕᖅᑐᑦ   
 

ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᑦ, ᑎᓕᔭᐅᓯᒪᓪᓗᑎᒃ ᐆᒻᒪᖅᑯᑎᓕᕆᔨᐅᕗᑦ, ᐱᔨᑦᑎᕋᖅᑎᒋᔭᐅᒋᐊᖃᕐᒪᑕ ᐊᒡᒍᖅᓯᒪᓂᓕᒃ 

12 (1) ᒪᓕᒃᖢᒍ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ ᐱᖁᔭᖅ (ᐱᖁᔭᖅ), ᐊᖏᖅᑕᐅᑎᑦᑎᓇᓱᒃᐸᒡᓗᑎᒃ ᖁᓪᓕᖅ 

ᐊᐅᓚᔪᓐᓇᐅᑎᓕᕆᔨᒃᑯᑦ ᒥᓂᔅᑕᖓᓐᓄᑦ (ᒥᓂᔅᑕ), ᓴᖅᑭᑦᑎᓚᐅᙱᓐᓂᖏᓐᓂᒃ ᐊᑭᒋᔭᐅᖁᔭᒥᒃ ᐊᑭᒋᑎᑕᒥᒡᓘᓐᓃᑦ. ᒥᓂᔅᑕ 

ᐃᒪᐃᑦᑕᕆᐊᖃᕆᔭᐅᒋᓪᓗᓂ ᐊᒡᒍᖅᓯᒪᓂᓕᒃ 12 (2) ᒪᓕᒃᖢᒍ ᐱᖁᔭᕐᒥ, ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦᑕ 

ᐅᖃᐅᔾᔨᒋᐊᕈᑎᖏᓐᓂᒃ ᓈᓚᖃᑦᑕᖁᔭᐅᓪᓗᓂ (ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐅᕝᕙᓘᓐᓃᑦ ᑲᑎᒪᔨᑦ) ᐆᒻᒪᖅᑯᑎᑦ 

ᑐᒃᓯᕋᐅᑕᐅᑎᓪᓗᒋᑦ ᓴᖅᑭᑕᐅᖁᔨᓕᕌᖓᑕ ᐊᑭᒋᔭᐅᖁᔭᐅᔪᒥᒃ ᐊᑭᒋᑎᑕᒥᒡᓘᓐᓃᑦ.  

 

ᐊᐃᕐᕆᓕ 28, 2014-ᖑᑎᓪᓗᒍ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᓴᖅᑭᑦᑎᓚᐅᖅᓯᒪᕗᑦ ᐅᓂᒃᑳᒥᒃ 2014-04 

ᐃᒃᐱᒋᓪᓗᒍ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᑦᑕ 2014/15 ᐊᑭᓕᖅᓲᑕᐅᖃᑦᑕᖁᔭᖓ ᑐᒃᓯᕋᐅᑎ ᐅᓪᓗᓕᖅᓯᒪᔪᖅ 

ᓄᕕᐱᕆ 1, 2013 ᐋᖅᑭᒋᐊᖅᑕᐅᓂᑰᓪᓗᓂ ᕕᕗᐊᕆ 14, 2014 ᐊᒻᒪ ᒫᔾᔨ 7, 2014-ᒥ (ᐱᓇᔫᑦ). 

 

ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᑦ ᑭᐅᔾᔪᑎᒥᓂᒃ ᑐᓐᓂᖅᑯᑎᖃᓚᐅᖅᐳᖅ ᐃᒃᐱᒋᓪᓗᒍ ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᑦᑕ ᐅᓂᒃᑳᖓ 2014-04 ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᑦᑕ ᒥᓂᔅᑕᖓᓐᓄᑦ ᒪᐃ 9, 2014-ᒥ (ᑭᐅᔾᔪᑎᑦ). 

ᒥᓂᔅᑕ ᑭᖑᓂᐊᒍᑦ ᑐᒃᓯᕋᓚᐅᕆᓪᓗᓂ ᑭᖑᓪᓕᖅᐹᒥ ᐅᓂᒃᑳᓕᐊᒥᒃ ᐱᔪᒪᓪᓗᓂ ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᒃ 

ᒪᐃ 9, 2014-ᖑᑎᓪᓗᒍ ᒪᓕᒃᑕᐅᓗᓂ ᐊᒡᒍᖅᓯᒪᓂᓕᒃ 13(3) ᐱᖁᔭᕐᒥ. 

 

 

 

2.0 ᑭᖑᓪᓕᖅᐹᒥᒃ ᐅᓂᒃᑳᓕᐊᖅ ᑐᒃᓯᕋᐅᑦ ᐃᓱᒪᒋᔭᐅᓂᖓ  
 

2.1 ᕿᒥᕐᕈᓂᐊᕐᓗᓂ ᑐᙵᕕᒃᓴᑦ  
 

ᐃᓱᒪᒋᔭᒃᓴᑦ ᓴᖅᑭᑕᐅᔪᑦ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᑦᑕ ᑭᐅᔾᔪᑎᖏᓐᓂᒃ ᑎᑎᕋᖅᓯᒪᕗᑦ ᑕᕝᕙᓂ ᐊᒡᒍᖅᓯᒪᓂᕐᒥᒃ. 

ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᑦ ᕿᒥᕐᕈᔭᐅᖁᔨᓪᓗᑎᒃ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦᑕ ᐃᓱᒪᒋᔭᖏᓐᓂᒃ 

ᐅᓂᒃᑳᓕᐊᕆᓯᒪᔪᒥᒃ  2014-04, ᐅᓂᒃᑲᐅᓯᐅᓯᒪᔪᓂᒃ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᒪᓕᖕᓂᐊᖅᐳᑦ ᐅᑯᓂᖓ 

ᑎᑎᕋᖅᓯᒪᔪᓂᒃ ᐱᓕᕆᐊᒃᓴᓂᒃ ᖃᐅᔨᔾᔪᑎᒋᓗᒋᑦ ᕿᒥᕐᕈᔭᐅᓂᖓ ᐊᔾᔨᒌᙱᓐᓂᖏᓪᓗ ᑐᒃᓯᕋᐅᑕᐅᔪᑦ ᖁᓪᓕᖅ 

ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᓐᓄᑦ ᐱᔪᓐᓇᕐᓂᖃᖅᑎᑕᐅᕗᖅ:    

 

1. ᓄᑖᒥᒃ ᖃᐅᔨᔭᐅᔪᖃᕌᖓᑦ, ᖃᐅᔨᒪᓇᓚᐅᙱᑦᑐᒥᒃ ᐊᑐᐃᓐᓇᐅᓚᐅᙱᑦᑐᒥᒡᓘᓐᓃᑦ ᑕᐃᔅᓱᒪᓂ ᐱᓕᕆᐊᖑᑎᓪᓗᒍ 

ᐱᔾᔪᑕᐅᓗᓂᓗ ᑲᑎᒪᔨᓄᑦ ᐃᓱᒪᒋᔭᒃᓴᐅᓚᐅᕐᓂᖓᓄᑦ, ᐅᓂᒃᑳᖅ ᓴᖅᑭᑕᐅᓯᒪᓕᖅᑎᓪᓗᒍ ᑭᓯᐊᓂ ᖃᐅᔨᔭᐅᑕᐃᓐᓇᓚᐅᖅᑐᖅ.  

2. ᑲᑎᒪᔨᓂᒃ ᐃᓱᒪᓕᐊᕆᔭᖅ ᑐᙵᕕᖃᖅᐸᑦ ᒪᓕᒐᖅᑎᒍᑦ ᑕᒻᒪᖅᓯᒪᔪᒧᑦ ᐅᕝᕙᓘᓐᓃᑦ ᑕᒻᒪᖅᓯᒪᓂᕐᒥᒃ ᐅᔾᔨᕐᓇᕐᔪᐊᖅᑐᖃᖅᐸᑦ 

ᑕᑯᒃᓴᐅᔪᖃᖅᐸᓪᓘᓐᓃᑦ ᐱᔾᔪᑕᐅᑐᐃᓐᓇᕆᐊᓕᖕᓂᒃ, ᑕᒻᒪᖅᓯᒪᔪᕐᓗ ᑕᒻᒪᖅᓯᒪᔪᓐᓃᖅᑎᑕᐅᔾᔪᑎᖓ ᐱᓕᕆᔾᔪᑎᓄᑦ ᐊᒃᑐᐃᓐᓂᖅᐸᑦ 

ᐅᓂᒃᑳᖅᑕᐅᓯᒪᔪᑦ ᖃᐅᔨᔭᐅᕙᓪᓕᐊᔪᓂᒃ.  

3. ᑕᒻᒪᖅᓯᒪᔪᓐᓃᖅᑎᑕᐅᒋᐊᖃᓚᐅᖅᐸᑦ ᑎᑎᕋᖅᑕᐅᑎᓪᓗᒍ ᑕᒻᒪᖅᑕᐅᔪᕕᓂᕐᒥᒃ ᐋᖅᑭᒋᐊᖅᑕᐅᒋᐊᖃᓚᐅᕐᓂᖅᐸᓪᓘᓐᓃᑦ 

ᓇᓗᓇᖅᓯᒃᐸᓪᓘᓐᓃᑦ ᖃᓄᐃᓕᐅᕆᐊᖃᕐᒪᖔᑦ.  

4. ᐊᓯᖏᑦ ᐱᓕᕆᐊᒃᓴᑦ, ᐱᔾᔪᑕᐅᔪᖅ ᐱᓕᕆᐊᖑᑎᓪᓗᒍ, ᓇᓗᓇᐃᖅᑕᐅᓯᒪᕗᑦ ᐊᑑᑎᖃᕐᓂᖏᓐᓂᒃ.  

 

 

2.2 ᑮᓇᐅᔾᔭᒃᓵᑦ ᐊᒻᒪ ᐊᑭᓕᖅᓱᖅᑕᐅᔾᔪᑏᑦ: 
 

ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᑦ ᑭᐅᔾᔪᑖᓂᒃ ᑎᑎᖅᑲᒥᒃ ᐅᖃᖅᓯᒪᖕᒪᑦ:  

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᖃᐅᔨᒪᒐᓗᐊᖅᖢᑎᒃ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᑦᑕ 
ᐱᓇᔫᑎᒋᔭᖏᓐᓂᒃ ᒥᒃᖠᒋᐊᖅᑎᑦᑎᔪᒪᓪᓗᑎᒃ ᐃᓄᖃᙱᑦᑐᑦ ᐊᑭᒋᑎᑕᓄᑦ 10%-ᒥ, ᑯᐊᐳᕇᓴᒃᑯᑦ ᐃᒪᓐᓇᐅᓇᓱᒋᓐᓈᔪᑦ 
ᐱᓇᔫᑎᒥᒃ ᑎᑎᕋᖅᑕᐅᓯᒪᔪᖅ ᓈᒻᒪᒐᓱᒋᔭᐅᓪᓗᓂ ᓈᒻᒪᖕᓂᖅᓴᐅᓇᓱᒋᔭᐅᓪᓗᓂᓗ 2014/15 ᖃᐅᔨᓴᕐᓇᖅ ᐊᕐᕌᒍᒥ. 
ᑕᐃᒪᐃᓐᓂᖓᓄᓪᓗ, ᑯᐊᐳᕇᓴᒃᑯᑦ ᑐᒃᓯᕋᖅᐳᑦ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐃᓱᒪᒃᑲᓐᓂᖁᓪᓗᒋᑦ 
ᐱᓕᕆᐊᒥᓂᒃ ᐱᖁᔨᕗᖔᓕᐅᕐᓗᑎᒡᓗ ᑮᓇᐅᔾᔭᒃᓵᕆᔭᐅᓛᕋᓱᒋᔭᐅᔪᓂᒃ ᐊᑭᓕᖅᓱᖅᑕᐅᔾᔪᑕᐅᓛᕌᓱᒋᔭᐅᔪᓂᒡᓗ 
ᐊᖏᖅᑕᐅᖁᓗᒋᑦ ᑐᓐᓂᖅᑯᑕᐅᓂᖓ ᒪᓕᒃᑕᐅᓗᓂ.  

 

ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦᑕ ᑭᐅᔾᔪᑖ: 

ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐅᖃᖅᓯᒪᖕᒪᑕ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᑦ 

ᓴᖅᑭᑦᑎᓯᒪᙱᓐᓂᖏᓐᓂᒃ ᓄᑖᓂᒃ ᖃᐅᔨᔭᐅᔾᔪᑎᒃᓴᒃᑲᓐᓂᕐᓂᒃ, ᖃᐅᔨᒪᔭᐅᓚᐅᙱᑦᑐᓂᒃ ᐊᑐᐃᓐᓇᐅᓚᐅᙱᑦᑐᓂᒡᓘᓐᓃᑦ 

ᑕᐃᔅᓱᒪᓂ ᖃᐅᔨᔭᐅᕙᓪᓕᐊᓕᖅᑎᓪᓗᒍ ᐱᔾᔪᑎᓪᓗᐊᑕᕆᔭᐅᔪᖅ ᐃᓄᖃᙱᓐᓂᐅᔪᓄᑦ ᐊᑭᒋᑎᑕᐅᕙᒃᑐᓄᑦ ᖃᐅᔨᔭᐅᑎᓪᓗᒍ 

ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ. ᑕᐃᒪᓕ, ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᕿᒥᕐᕈᔭᐅᖁᔨᕗᑦ 

ᐊᔾᔨᒌᙱᓐᓂᖏᓪᓗ ᐊᑭᖏᓐᓄᑦ ᐃᓱᒪᒋᔭᐅᔪᑦ ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ ᐅᓂᒃᑳᖓ 2014-4 

ᐱᔪᓐᓇᕐᓂᖃᖅᑎᑕᐅᙱᑦᑐᖅ.  

 

 

2.3 ᖃᖓᑦᑕᐅᑎᓄᑦ ᑐᔪᕐᒥᔾᔪᑎᓄᓪᓗ  
 
ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᑦ ᑭᐅᔾᔪᑖᓂᒃ ᑎᑎᖅᑲᒥᒃ ᐅᖃᖅᓯᒪᖕᒪᑦ:  

ᐆᒻᒪᖅᑯᑎᑦ ᐊᑭᖏᓐᓂᒃ ᖃᐅᔨᓴᖅᑏᑦ ᑲᑎᒪᔨᖏᑦ ᐱᖁᔨᕗᖔᓕᐅᓚᐅᖅᐳᑦ ᓇᓚᐅᑦᑖᖅᑕᐅᓯᒪᔪᖅ 
ᐊᑭᒃᖠᒋᐊᖅᑕᐅᖁᓪᓗᒍ ᖃᖓᑦᑕᐅᑎᓄᑦ ᑐᔪᕐᒥᔾᔪᑎᓄᓪᓗ ᑐᕌᖓᔪᖅ $0.500 ᒥᓕᐊᓐ ᑖᓚᒧᑦ. ᐊᑭᒃᖠᒋᐊᖅᑕᐅᓂᖓ 
ᑐᙵᕕᖃᖅᑎᑕᐅᓪᓗᓂ ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦᑕ ᐃᓱᒪᓕᐊᕆᓯᒪᔭᖏᓐᓂᒃ ᑯᐊᐳᕇᓴᒃᑯᑦ 
ᓴᖅᑭᑦᑎᓚᐅᙱᑦᑐᑦ ᓱᓕ ᖃᓄᐃᑦᑐᑐᐃᓐᓇᓂᒃ ᐃᑲᔪᖅᓲᑎᒃᓴᓂᒃ ᐊᑭᑦᑐᕆᐊᖅᑕᐅᓚᐅᖅᑎᓪᓗᒋᑦ ᐱᓕᕆᔭᖅᑐᖅᖢᑎᒃ 
ᖃᖓᑦᑕᐅᑎᓄᑦ ᐊᑭᖃᓚᐅᖅᓯᒪᔫᒐᓗᐊᖅ $2.6 ᒥᓕᐊᓐ-ᐸᓗᑦᑎᐊᓂᒃ $3.5-ᐸᓗᖕᓂᒃ ᐊᑐᖅᐸᒃᖢᑎᒃ ᖃᐅᔨᓴᕈᑕᐅᓪᓗᑎᒃ 
ᐊᕐᕌᒍᒥ. ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔨᑦ ᑲᑎᒪᔨᖏᑦᑕ ᐊᑭᒃᖠᒋᐊᖅᑎᓚᐅᖅᑕᖓ ᑕᑯᒃᓴᐅᑎᑦᑎᕗᖅ 
ᐊᑭᒋᔭᐅᓪᓚᑦᑖᖅᓯᒪᔪᓂᒃ 2010/11-2012/13 ᐊᕐᕌᒍᓄᑦ ($2.6 ᒥᓕᐊᓐ) 2%-ᒥ ᐊᑭᑦᑐᕆᐊᓚᐅᖅᑐᑦ 
ᐋᖅᑭᒋᐊᕈᑕᐅᕙᒃᖢᑎᒃ ᐊᕐᕌᒍᑦᑕᕌᖓᑦ ᐊᒻᒪ 5%-ᒥᒃ ᐊᕐᕌᒍᑦᑕᕌᖓᑦ ᒪᓕᒋᐊᓕᑦ ᐊᑭᑦᑐᕆᐊᖅᑐᓄᑦ ᖃᖓᑦᑕᐅᑎᓄᑦ 
ᒪᓕᒃᑕᐅᓪᓗᑎᒃ.  

ᑭᐅᔾᔪᑎᓂᒃ ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔨᑦ ᑲᑎᒪᔨᖏᑦᑕ-ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᑦ-7 ᐊᒻᒪ 
ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ-ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᑦ-315, ᑖᒃᑯᐊ ᑯᐊᐳᕇᓴᒃᑯᑦ 
ᐱᔾᔪᑎᖏᓐᓂᒃ ᑐᓴᖅᑎᑦᑎᓚᐅᖅᐳᑦ ᐊᑭᑐᓂᖅᓴᑦ ᐱᓕᕆᔭᖅᑐᖅᑐᓄᑦ ᐊᑭᒋᓛᕋᓱᒋᔭᐅᔪᓄᑦ 2014/15 ᖃᐅᔨᓴᕐᓇᖅ 
ᐊᕐᕌᒍᒥ, ᐅᑯᓂᖓ ᐃᓚᖃᕐᓗᓂ:  

• ᐊᑐᓕᖅᑎᑕᐅᓗᑎᒃ ᐊᐅᓚᐅᑎᓂᒃ ᐋᖅᑭᐅᒪᑎᑦᑎᔨᓄᑦ ᐱᓕᕆᐊᒃᓴᑦ;  
• ᐊᐅᓚᑦᑎᔨᓪᓚᕇᑦ ᖃᖓᑦᑕᐅᑎᖏᑦ ᐊᕕᒃᓯᒪᓂᕐᒥᑦ ᐊᒡᓚᕝᕕᓕᕆᔭᖅᑐᖅᑐᑦ ᐅᓄᖅᓯᕚᓪᓕᕐᓗᒋᑦ;  
• ᐃᖅᑲᓇᐃᔭᖅᑎᓄᑦ ᖃᖓᑦᑕᐅᑎᑦ ᐅᓄᖅᓯᕚᓪᓕᕐᓗᑎᒃ ᐊᐅᓚᑦᑎᕕᖕᓅᖓᔪᓂᒃ ᐃᓕᓐᓂᐊᖅᓯᓐᓈᑦ 

ᑲᑎᒪᓯᓐᓈᕆᐊᖅᑐᖅᑐᓄᑦ; 
• ᐃᖅᑲᓇᐃᔭᖅᑐᓕᕆᔨᒃᑯᓐᓂᙶᖅᑐᑦ ᖃᖓᑦᑕᐅᑎᖏᑦ ᐅᓄᖅᓯᕚᓪᓕᕐᓗᒋᑦ ᐃᓄᖕᓄᑦ ᐱᓕᕆᔭᖅᑐᖅᐸᒡᓗᑎᒃ 

ᐊᐅᓚᑦᑎᔨᓪᓚᕆᖕᓂᓪᓗ ᐃᖅᑲᓇᐃᔭᖅᑎᑖᖅᑐᕐᓗᑎᒃ;  
• ᐊᐅᓚᐅᑎᓕᕆᔭᖅᑐᖅᖢᑎᒃ ᖃᖓᑦᑕᐅᑎᖏᑦ ᐊᐅᓚᐅᑎᖃᕐᕕᖕᓂᒃ ᖃᐅᔨᓴᕆᐊᖅᑐᖅᑐᓄᑦ; ᐊᒻᒪ  
• ᖃᕋᓴᐅᔭᓕᕆᔨᒃᑯᑦ ᖃᖓᑦᑕᐅᑎᖏᑦ ᐅᓄᖅᓯᕚᓪᓕᕐᓗᑎᒃ ᓄᓇᓕᖕᓂᒃ ᐃᑭᐊᖅᑭᓕᕆᔾᔪᑏᑦ/ᑐᓴᐅᒪᔪᓕᕆᔾᔪᑏᑦ 

ᐋᖅᑭᒋᐊᖅᑕᐅᔭᕆᐊᖃᖃᑦᑕᕐᓂᖏᓐᓄᑦ.  
 

ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᑦ ᑐᒃᓯᕋᓚᐅᖅᐳᑦ ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᑦ ᐃᓱᒪᒋᔭᖃᒃᑲᓐᓂᖁᓗᒋᑦ 

ᐱᓕᕆᐊᖓᓐᓂᒃ ᐱᖁᔨᕗᖔᓕᐅᕐᓗᑎᒡᓗ ᐊᖏᖅᑕᐅᑎᑦᑎᓗᑎᒃ ᖃᖓᑦᑕᐅᑎᓄᑦ ᑐᔪᕐᒥᔾᔪᑎᓄᓪᓗ ᐊᑭᓕᖅᓱᕆᐊᓕᖕᓂᒃ $5.182 

ᒥᓕᐊᓐ-ᓂᒃ ᑐᒃᓯᕋᐅᑕᐅᔪᖅ ᒪᓕᒡᓗᒍ.  

 

ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦᑕ ᑭᐅᔾᔪᑖ:  

ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐅᖃᖅᓯᒪᖕᒪᑕ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᑦ 

ᓴᖅᑭᑦᑎᓯᒪᙱᓐᓂᖏᓐᓂᒃ ᓄᑖᓂᒃ ᖃᐅᔨᔭᐅᔾᔪᑎᒃᓴᒃᑲᓐᓂᕐᓂᒃ, ᖃᐅᔨᒪᔭᐅᙱᑦᑐᓂᒃ ᐅᕝᕙᓘᓐᓃᑦ ᐱᑐᐃᓐᓇᕆᐊᖃᓚᐅᙱᑦᑐᓂᒃ 

ᑕᐃᔅᓱᒪᓂ ᐱᓕᕆᐊᖑᑎᓪᓗᒋᑦ ᐊᒻᒪᓗ ᐱᔾᔪᑎᐅᓚᐅᕐᓂᖅᐸᑦ ᖃᖓᑦᑕᐅᑎᓄᑦ ᐊᑭᖏᓐᓂᒃ ᐋᖅᑭᒋᐊᖅᑕᐅᔪᓄᑦ ᕿᒥᕐᕈᔩᑦ 

ᑲᑎᒪᔨᖏᓐᓄᑦ. ᑕᐃᒪᐃᓐᓂᖓᓄᑦ, ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᑦ ᐃᓱᒪᒋᔭᖃᖅᐳᑦ ᕿᒥᕐᕈᓂᕐᒥᒃ 

ᐊᔾᔨᒌᙱᑦᑐᖅᓯᐅᕐᓂᕐᒥᒡᓗ ᖃᖓᑦᑕᐅᑎᓄᑦ ᐊᑭᒋᔭᓄᑦ ᐋᖅᑭᒋᐊᖅᑕᐅᔪᓄᑦ ᐃᓱᒪᒋᔭᐅᔪᓂᒃ ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᑦ ᐅᓂᒃᑳᖓᓐᓂᒃ 2014-4 ᐱᔪᓐᓇᕐᓂᖃᖅᑎᑕᐅᙱᑦᑐᖅ.  

 

 

2.4 ᐊᑭᓕᖅᓱᐃᕙᓪᓕᐊᓂᖅ ᐊᑭᓕᖅᓱᕆᐊᓕᖕᓂᒃ 
 

ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᑦ ᑭᐅᔾᔪᑖᓂᒃ ᑎᑎᖅᑲᒥᒃ ᐅᖃᖅᓯᒪᖕᒪᑦ:  

ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐃᓱᓕᔾᔪᑎᖃᓚᐅᖅᐳᑦ ᐊᔾᔨᒋᙱᓐᓂᖓ ᐊᐅᓚᐅᑎᖃᕐᕕᐊᓗᖕᒥᒃ 
ᑕᑎᒋᔭᒃᓴᐅᓇᔭᕋᓗᐊᕐᒪᖔᑦ ᐊᑭᓕᖅᓱᐃᔨᓄᑦ ᐃᑲᔫᑎᓄᑦ (ᒪᒃᐱᖅᑐᒐᖅ 49 ᐅᓂᒃᑳᒥ) ᐊᑭᒃᖠᒋᐊᖅᖢᒋᓪᓗ 
ᐊᑭᓕᖅᓱᐃᕙᓪᓕᐊᓂᕐᒧᑦ ᐊᑭᓕᖅᓱᕆᐊᓖᑦ $0.200 ᒥᓕᐊᓐ-ᒧᑦ ᐊᑐᖅᑕᐅᓪᓗᑎᒃ $270.0 ᒥᓕᐊᓐ ᐋᖅᑭᒃᑕᐅᓯᒪᔪᓂᒃ 
6.1 ᐊᑭᓕᖅᓱᐃᕙᓪᓕᐊᓂᐊᕐᓗᓂ ᐊᑭᓕᖅᓱᕆᐊᓕᖕᓂᒃ ᐊᑭᖃᖅᑎᒋᓪᓗᓂ 3.19%-ᒥ. ᑭᓯᐊᓂ, ᐆᒻᒪᖅᑯᑎᑦ ᐊᑭᖏᓐᓂᒃ 
ᕿᒥᕐᕈᔩᑦ ᑲᑎᒪᔨᖏᑦᑕ ᐋᖅᑭᒃᑕᖓ ᑐᙵᕕᖃᖅᑰᔨᖕᒪᑦ ᑐᑭᓯᓂᕐᓗᒍᑕᐅᔪᒧᑦ; ᐊᑭᓕᖅᓱᐃᕙᓪᓕᐊᓂᖅ 
ᐊᑭᓕᖅᓱᕆᐊᓕᖕᓂᒃ ᐋᖅᑭᒃᑕᐅᓯᒪᔪᑦ ᒫᔾᔨ 7, 2014-ᒥ ᑐᖅᑯᖅᑕᐅᓯᒪᔪᑦ ᐃᓚᓕᐅᔾᔨᓯᒪᕙᒌᙱᒻᒪᑕ ᐊᑭᓕᖅᓱᐃᔨᓂᒃ 
ᐃᑲᔫᑎᓂᒃ.  

 

ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᑦ ᐱᕝᕕᒋᑐᐃᓐᓇᕆᐊᖃᖅᑑᒐᓗᐊᑦ ᐋᖅᑭᒃᑕᐅᓯᒪᔪᓂᒃ ᐊᑭᓕᖅᓱᐃᕙᓪᓕᐊᔾᔪᑎᓂᒃ 

ᐊᑭᓕᖅᓱᕆᐊᓕᖕᓂᓪᓗ ᐃᓚᒍᑕᖅ ᐃ ᑭᐅᔾᔪᑎᒥᒃ ᑎᑎᖅᑲᒦᑦᑐᖅ.  

ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦᑕ ᑭᐅᔾᔪᑖ: 

ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᕿᒥᕐᕈᓯᒫᓂᓕᖅᑐᑦ ᐋᖅᑭᒃᓱᖅᑕᐅᓯᒪᔪᓂᒃ ᐊᑭᓕᖅᓱᐃᕙᓪᓕᐊᓂᖅ 

ᐊᑭᓕᖅᓱᕆᐊᓕᖕᓂᒃ ᐃᓚᒍᑕᖅ ᐃ-ᒦᑦᑐᑦ ᑭᐅᔾᔪᑎᒥᒃ. ᑖᒃᑯᐊ ᐋᖅᑭᒃᑕᐅᓯᒪᔪᑦ ᒪᓕᒃᖢᒋᑦ ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᑦ ᐊᖏᖃᑎᖃᖅᐳᑦ ᐅᑎᖅᑎᑕᐅᒋᐊᓚᐅᖅᓯᒪᓂᖓᓂᒃ ᐊᑭᓕᖅᓱᐃᕙᓪᓕᐊᓂᖅ ᐊᑭᓕᖅᓱᕆᐊᓕᖕᓂᒃ 

ᑕᑯᒃᓴᐅᑎᑦᑎᓂᖓᓂᒃ ᐅᓂᒃᑳᖅ 2014-4 ᐊᖏᖅᑕᐅᕗᖅ. ᑖᓐᓇ ᖃᐅᔨᔭᐅᔪᖅ ᑕᑯᒃᓴᐅᑎᑦᑎᕗᖅ ᐋᖅᑭᒋᐊᖅᓯᒪᔪᓂᒃ 

ᐊᓯᔾᔨᖅᑕᐅᔪᓂᒃ ᐊᑭᒋᔭᓂᒃ ᐱᖁᔨᕗᖔᓕᐊᕆᓯᒪᔪᓂᒃ ᑎᑎᕋᖅᓯᒪᓂᓕᒃ 3.0 ᑕᕝᕙᓂ ᐅᓂᒃᑳᒥᒃ. 

 

 

2.5 ᐅᑎᖅᑎᑕᐅᔪᑦ ᓇᖕᒥᓂᖃᖃᑕᐅᔪᓄᑦ 
 

ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᑦ ᑭᐅᔾᔪᑖᓂᒃ ᑎᑎᖅᑲᒥᒃ ᐅᖃᖅᓯᒪᖕᒪᑦ: 

ᑯᐊᐳᕇᓴᒃᑯᑦ ᖃᐅᔨᒃᑲᐃᕗᑦ ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐋᖅᑭᒋᐊᕈᓐᓇᖅᑖᓂᒃ ᑐᒃᓯᕋᐅᑕᐅᓯᒪᔪᒧ 
ᐅᑎᖅᑎᑕᐅᔪᑦ ᓇᖕᒥᓂᖃᖃᑕᐅᔪᓄᑦ ᐊᑭᖓ ᑐᙵᕕᖃᕐᓂᖓᓂᒃ ᒥᒃᓴᐅᑦᑎᓯᒪᔪᓄᑦ ᖃᓄᐃᓕᖓᓕᕈᑕᐅᔪᑦ 
ᕿᑐᕐᙱᐅᕈᑎᓄᑦ ᐊᑭᓕᖅᓱᖅᑕᐅᓯᒪᔪᓄᑦ ᐊᑭᒋᖁᔭᓄᑦ ᐱᓇᔫᑕᐅᔪᓂᒃ. ᑯᐊᐳᕇᓴᒃᑯᑦ ᑕᐅᑐᖅᑰᖅᑕᖓ 
ᕿᑐᕐᖏᐅᕈᑎᓅᖓᔪᑐᐊᑦ ᐊᑭᓕᐅᑎᓂᒃ ᑕᐅᑐᒃᑕᑐᐊᕆᓗᒍ ᖃᔅᓯᐅᓂᕆᔭᖓᓄᑦ ᓈᒻᒪᙱᒻᒪᑦ 
ᐃᓱᒪᓕᐅᕈᑕᐅᓂᐊᖅᑎᓪᓗᒍ  ᐅᑎᖅᑎᑕᐅᔪᓄᑦ ᓇᖕᒥᓂᖃᖃᑕᐅᔪᓄᑦ. ᑐᒃᓯᕋᐅᑕᐅᓯᒪᔪᖅ ᐅᑎᖅᑎᑕᐅᔪᓄᑦ 
ᓇᖕᒥᓂᖃᖃᑕᐅᔪᓄᑦ ᐊᑭᒋᖁᔭᖅ 2014/15-ᒥ 9.30%-ᒦᖦᖢᓂ ᑐᙵᕕᖃᓚᐅᕐᓂᖓᓂᒃ ᖃᖓᑦᑎᐊᓕᓴᐅᓛᕐᒥᒃ 
ᐊᖏᖅᑕᐅᓯᒪᔪᒥᒃ ᐅᑎᖅᑎᓴᐅᔪᑦ ᓇᖕᒥᓂᖃᖃᑕᐅᔪᓄᑦ ᐊᑭᒋᑎᑕᐅᓂᖏᓐᓄᑦ ᐅᑭᐅᖅᑕᖅᑐᒥ ᐆᒻᒪᖅᑯᑎᑐᕈᓯᕐᓄᑦ. 
ᑯᐊᐳᕇᓴᒃᑯᑦ ᑕᐅᑐᖅᑰᖅᑕᖃᕐᒪᑕ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᑦ ᓇᓕᒧᒃᓱᖅᑐᓂᒃ 
ᐊᒃᓱᕈᕐᓇᕐᓂᖅᓴᓂᒡᓘᓐᓃᑦ ᐱᓕᕆᐊᓂᒃ ᐱᓂᕐᓗᒍᑕᐅᓂᖅᓴᐅᑐᐃᓐᓇᕆᐊᖃᖅᐳᑦ ᐅᑭᐅᖅᑕᖅᒥ ᐆᒻᒪᖅᑯᑎᓅᖓᔪᑦ 
ᒥᒃᓴᐅᖦᖢᒋᒃ, ᐃᓱᒪᒋᓪᓗᒍ ᐊᕙᑖ ᓂᒡᓕᓇᕐᓂᖅᓵᓘᓂᖓᓂᒃ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᑦᑕ 
ᐊᐅᓚᑦᑎᕕᒋᖃᑦᑕᖅᑕᖓ ᐅᖓᓯᒋᔭᐅᒻᒪᕆᒃᑐᒦᑦᑐᑦ ᓯᓚᒥ ᓄᓇᓕᕋᓛᖑᓂᖅᓴᒡᓗ ᓄᓇᓕᖕᓂᒃ (ᐃᓚᓕᐅᔾᔭᐅᓪᓗᑎᒃ 
ᓄᓇᒃᑰᕈᑎᑯᑖᒧᑦ ᐊᖅᑯᑖ ᐅᕝᕙᓘᓐᓃᑦ ᐊᖅᑯᑎᒃᑲᓐᓃᑦ), ᐊᒻᒪ ᐱᑕᖃᑦᑎᐊᙱᓗᐊᕐᓂᖓ ᐃᒪᕐᒧᑦ-ᐆᒻᒪᖅᑯᑎᑐᕈᓰᑦ 
ᓄᓇᒥᙶᖅᑐᓂᒡᓗ ᐅᖅᓱᐊᓗᖃᕈᓰᑦ.  
 
ᑯᐊᐳᕇᓴᒃᑯᑦ ᑕᐅᑐᖅᑰᖅᑕᖃᕐᒪᑕ ᐅᑎᖅᑎᑕᐅᔪᑦ ᓇᖕᒥᓂᖃᖃᑕᐅᔪᓄᑦ ᐊᑭᖓ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ 
ᑎᒥᖓᑦᑕ ᐊᖏᖅᑕᐅᔭᕆᐊᖃᕐᓂᖓᓂᒃ ᓇᓃᑦᑕᕆᐊᖃᕐᓂᕆᔭᖓᓐᓃᑦᑐᑦ ᐆᒻᒪᖅᑯᑎᑐᕈᓰᓪᓘᓐᓃᑦ ᐊᔾᔨᐸᓗᖏᓐᓂᒃ 
ᐊᐅᓚᑦᑎᔾᔪᑎᖃᕆᐊᖃᖅᑐᓂᒃ. ᑯᐊᐳᕇᓴᒃᑯᑦ ᐃᒃᐱᒋᔭᖃᑦᑎᐊᖅᖢᑎᒃ ᑐᒃᓯᕋᖅᐳᑦ ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ 
ᑲᑎᒪᔨᖏᑦ ᐱᖁᔨᕗᖔᓕᐊᕆᓚᐅᖅᑕᒥᓂᒃ ᖃᓄᖅᑑᒃᑲᓐᓂᖁᓪᓗᒋᑦ.  

 

ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦᑕ ᑭᐅᔾᔪᑖ: 

ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᖃᐅᔨᒃᑲᐃᕗᑦ ᐊᑭᖓ ᐅᑎᖅᑎᑕᐅᔪᓄᑦ ᓇᖕᒥᓂᖃᖃᑕᐅᔪᓄᑦ ᐊᖏᖅᑕᐅᓯᒪᔪᑦ 

ᐅᑭᐅᖅᑕᖅᑐᒥ ᐆᒻᒪᖅᑯᑎᓄᑦ 2012-ᒥ ᐊᒻᒪ 2013-ᒥ ᑕᑯᒃᓴᐅᑎᑦᑎᖕᒪᑦ ᐊᑭᖓᓂᒃ ᐅᑎᖅᑎᑕᐅᔪᑦ ᐆᒻᒪᖅᑯᑎᓄᑦ ᑕᐃᔅᓱᒪᓂ 

ᐱᓕᕆᐊᖑᑎᓪᓗᒋᑦ ᐊᒻᒪ,  ᑕᑯᒃᓴᐅᑎᑕᐅᓛᒧᑦ ᑮᓇᐅᔭᖃᕈᑎᖏᑦ ᐊᒻᒪ ᐱᓕᕆᕝᕕᖕᒥ ᓈᒻᒪᙱᓕᐅᓕᕈᑕᐅᑐᐃᓐᓇᕆᐊᖃᖅᑐᑦ 

ᐆᒻᒪᖅᑯᑎᓄᑦ. ᐆᒻᒪᖅᑯᑎᓄᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᑦ ᐃᓱᒪᒋᔭᖃᑐᐊᓲᖑᙱᑉᐳᑦ ᐱᓕᕆᕝᕕᖕᒧᑦ 

ᓈᒻᒪᙱᓕᐅᓕᕈᑕᐅᓕᖅᐸᒃᑐᓂᒃ ᑭᓯᐊᓂᑦᑕᐅᖅ ᑮᓇᐅᔭᑎᒍᑦ ᓈᒻᒪᙱᓕᐅᕈᑕᐅᓕᖅᐸᒃᑐᑦ ᐃᓱᒪᒋᔭᐅᔭᕆᐊᖃᕋᓗᐊᕐᒪᑕ 

ᓴᖅᑭᑎᑕᐅᓂᖓ ᓈᒻᒪᒡᓗᓂ ᐊᑭᖓ ᐅᑎᖅᑎᑕᐅᔪᒃᓴᓄᑦ ᓇᖕᒥᓂᖃᖃᑕᐅᔪᓄᑦ. ᐱᔾᔪᑎᑦ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ 

ᑎᒥᖓᑦᑕ 2014/15 ᐊᑭᓕᖅᓲᑕᐅᖃᑦᑕᖁᔭᓄᑦ ᑐᒃᓯᕋᐅᑎᑦ ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐊᑐᓚᐅᖅᖢᑎᒃ 

ᕿᑐᕐᖏᐅᕈᑎᓄᑦ ᐊᑭᓕᖅᑕᐅᓯᒪᔪᓄᑦ ᓇᓗᓇᐃᖅᓯᔾᔪᑎᒋᓗᒍ ᑮᓇᐅᔭᑦ ᐊᑦᑕᕐᓇᖅᑐᒦᓕᕐᒪᖔᑕ, ᐊᓯᐊᓗᖏᑦᑕᐅᖅ 

ᐃᓱᒪᒋᔭᒃᓴᐅᑎᓪᓗᒋᑦ, ᖃᐅᔨᓇᓱᖕᓂᐊᕐᓗᒋᑦ ᓈᒻᒪᒃᑐᑦ ᐊᑭᒋᔭᐅᓇᔭᖅᑐᑦ ᐅᑎᖅᑎᑕᐅᔪᒃᓴᓄᑦ ᓇᖕᒥᓂᖃᖃᑕᐅᔪᓄᑦ.  

ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᑦ ᖃᐅᔨᒃᑲᐃᕗᑦ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᑦ ᓄᑖᓂᒃ 

ᑐᓴᒐᒃᓴᖃᓚᐅᙱᓐᓂᖓᓂᒃ, ᖃᐅᔨᒪᔭᐅᓚᐅᙱᑦᑑᒐᓗᐊᖅ ᐊᑐᐃᓐᓇᐅᓚᐅᙱᑦᑑᒐᓗᐊᕐᓘᓐᓃᑦ ᑕᐃᔅᓱᒪᓂ 

ᖃᐅᔨᔭᐅᕙᓪᓕᐊᓕᖅᑎᓪᓗᒍ ᐱᔾᔪᑕᐅᖏᓐᓇᖅᑐᒃᓴᐅᓪᓗᓂᓗ ᓈᒻᒪᒃᑐᒥᒃ ᐊᑭᖃᕐᓗᑎᒃ ᐅᑎᖅᑎᑕᐅᔪᒃᓴᑦ ᓇᖕᒥᓂᖃᖃᑕᐅᔪᓄᑦ 

ᐋᖅᑭᒃᑕᐅᔪᓂᒃ ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ. ᑕᐃᒪᓕ, ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ 

ᕿᒥᕐᕈᔭᐅᖁᔨᕗᑦ ᐊᔾᔨᒌᙱᓐᓂᖏᓪᓗ ᐊᑭᖏᓐᓄᑦ ᐃᓱᒪᒋᔭᐅᔪᑦ ᐆᒻᒪᖅᑯᑎᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᓐᓄᑦ ᐅᓂᒃᑳᖓᓐᓂᒃ 

2014-4 ᐱᔪᓐᓇᕐᓂᖃᖅᑎᑕᐅᙱᑦᑐᖅ.  

 

 

2.6 ᖃᓄᖅ ᐊᑭᓕᒃᓴᖃᖅᑎᒋᖕᒪᖔᑕ 
 

ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᑦ ᑭᐅᔾᔪᑖᓂᒃ ᑎᑎᖅᑲᒥᒃ ᐅᖃᖅᓯᒪᖕᒪᑦ: 

 

..ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᐋᖅᑭᒃᓱᖅᓯᒪᔭᖏᑦ 4.74%-ᖃᖅᑎᖦᖢᒍ ᑎᑎᕋᖅᓯᒪᓂᖓ ᑕᒻᒪᖅᑕᖅᓯᒪᖕᒪᑦ 
ᐱᓕᕆᔾᔪᓯᖅ ᑭ-ᒥ,  ᐊᑭᖃᖅᑎᑕᐅᓚᐅᕐᒪᑦ 2.4%-ᒥ ᐊᑐᖅᑕᐅᙱᖔᖅᖢᓂ ᐊᑭᖃᕈᓐᓇᐅᑖ 4.24%11. 
ᑕᒻᒪᖅᓯᒪᔪᓐᓃᖅᑎᑕᐅᓂᖓ ᑎᑎᕋᖅᓯᒪᓂᖓ ᑕᒻᒪᖅᓯᒪᔪᓐᓃᖅᑎᖦᖢᒍ ᐊᑭᒋᓪᓗᐊᖅᑕᖓᓂᒡᓗ ᐊᑭᖃᓕᖅᑎᖦᖢᒍ 
ᐊᑭᓕᒃᓴᖅᑖᖅᑎᖦᖢᒍᓗ 4.81%-ᒥ, ᐅᓄᖅᓯᒋᐊᕈᑕᐅᓪᓗᓂ ᑮᓇᐅᔭᓕᐊᕆᔭᐅᔭᕆᐊᖃᖅᑐᒧᑦ ᐋᖅᑭᒃᑕᐅᒋᐊᕐᓂᖓ 
ᒪᓕᒃᑕᐅᓪᓗᓂ ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ $0.083 ᒥᓕᐊᓐ-ᒧᑦ. ᑕᑯᒋᐊᕈᓐᓇᖅᑕᓯ ᐃᓚᒍᑕᖅ ᐱ 
ᐋᖅᑭᒋᐊᖅᓯᒪᓕᖅᑎᓪᓗᒋᑦ ᐊᑭᒋᑎᑕᑦ ᐊᑭᓕᒃᓴᒧᑦ ᐊᕐᕌᒍ ᕿᑎᖅᐸᖅᑎᓪᓗᒍ ᐊᑭᖓ ᓇᓗᓇᐃᖅᑕᐅᓯᒪᓕᖅᑎᓪᓗᒍ.  
 
ᓇᓗᓇᐃᖅᑕᐅᓯᒪᔭᕆᐊᖃᖅᐳᖅ ᐱᓕᕆᔾᔪᓯᖅ ᐊᑐᖅᑕᐅᔪᖅ ᑯᐊᐳᕇᓴᒃᑯᓐᓄᑦ ᐋᖅᑭᒃᓱᖅᑕᐅᔪᓄᑦ ᐊᑭᖏᑦ 
ᐊᑭᓕᒃᓴᙳᖅᑐᑦ ᒪᓕᒃᑲᓗᐊᕐᒪᖔᑦ ᐱᓕᕆᔾᔪᓯᕐᒧᑦ ᐊᑐᖅᑕᐅᓚᐅᖅᑐᒧᑦ 2010/11 ᐊᑭᓕᖅᓲᑕᐅᖃᑦᑕᖁᔭᓄᑦ 
ᑐᒃᓯᕋᐅᑎᒥᒃ. ᑯᐊᐳᕇᓴᒃᑯᓐᓄᑦ ᐱᓕᕆᔾᔪᓯᐅᖃᑦᑕᖅᓯᒪᕗᖅ ᐋᖅᑭᒃᓱᖅᑕᐅᕙᒃᖢᑎᒃ ᐊᑭᖏᑦ ᐊᑭᓕᒃᓴᙳᖅᑎᑕᐅᔪᑦ 
ᐋᖅᑭᒃᑕᐅᓯᒪᓪᓗᑎᒃ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᓐᓄᑦ, ᐊᑭᓕᒃᓴᑦ ᐋᖅᑭᒃᑕᐅᓯᒪᔪᑦ ᑕᑯᒃᓴᐅᑎᑦᑎᓕᖅᐸᑦ 
ᕿᑐᕐᖏᐅᕈᑎᒋᔭᕆᐊᖃᖅᑕᖏᓐᓂᒃ ᐊᑭᓕᖅᓱᕆᐊᓕᖕᓂᒃ ᐊᑭᓕᐊᓂᒃᑕᐅᓛᕋᓱᒋᔭᐅᕗᖅ ᑯᐊᐳᕇᓴᒃᑯᓐᓄᑦ ᓇᓕᐊᒃᑯᒃᑭᐊᖅ 
ᑮᓇᐅᔭᓕᕆᓐᓇᖅ ᐊᕐᕌᒍᒃᑯᑦ.  

 

ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦᑕ ᑭᐅᔾᔪᑖ: 

ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᕿᒥᕐᕈᓯᒫᓂᓕᖅᑐᑦ ᐱᓕᕆᐊᖑᓚᐅᖅᑐᓂᒃ ᐊᑭᒋᑎᑕᓄᑦ ᐊᑭᓕᒃᓴᓄᑦ ᐃᓚᒍᑕᖅ ᐱ-

ᒥ ᑭᐅᔾᔪᑎᒥᒃ. ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐊᖏᖃᑕᐅᕗᑦ ᑕᒻᒪᖅᓯᒪᔪᖃᓚᐅᕐᓂᖓᓂᒃ ᕿᑐᕐᖏᐅᕈᓯᑦ 

ᐊᑭᖏᓐᓄᑦ ᐃᓚᓕᐅᔾᔭᐅᔪᓐᓇᖅᑐᒧᑦ ᐱᓕᕆᔾᔪᓯᖅ ᑭ-ᒥ ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦᑕ ᐋᖅᑭᒃᓱᖅᑕᖏᓐᓂᒃ 

ᐊᑭᒋᔭᐅᓕᖅᑐᒧᑦ ᐊᑭᓕᒃᓴᒧᑦ ᐋᖅᑭᒃᑕᐅᓯᒪᔪᖅ ᒪᒃᐱᖅᑐᒐᖅ 38 ᐅᓂᒃᑳᖅ 2014-4-ᒥ. ᑕᒻᒪᖅᓯᒪᔪᒧᑦ ᐊᒃᑐᐃᔾᔪᑕᐅᔪᖅ 2014/15 

ᑮᓇᐅᔭᓕᐊᕆᔭᕆᐊᖃᖅᑕᖏᓐᓂᒃ ᓈᒻᒪᙱᓕᐅᕈᑕᐅᓕᖅᑐᒧᑦ ᐊᑭᓕᒃᓴᓄᑦ ᐅᑎᖅᑎᑕᒃᓴᓄᑦ ᐊᑭᖃᖅᑎᒋᓪᓗᓂ $0.083 ᒥᓕᐊᓐ-ᒥᒃ. 

 

ᑖᓐᓇ ᑕᒻᒪᕈᑕᐅᔪᖅ ᐃᓱᒪᒋᔭᐅᒃᐸᑦ ᐊᓯᐊᒎᕋᓱᒋᔭᐅᓗᓂ ᓈᒻᒪᒃᓯᓕᕈᑕᐅᔪᓐᓇᕋᔭᙱᒻᒪᑦ ᐱᒋᐊᕈᑕᐅᓚᐅᖅᑐᒧᑦ 

ᕿᒥᕐᕈᔭᐅᓕᖅᑎᓪᓗᒍ ᐊᑭᖃᖅᑎᒋᖕᒪᑦ $0.1 ᒥᓕᐊᓐ ᑐᖔᓂ ᑕᒪᓐᓇᓗ ᐱᔾᔪᑕᐅᓪᓗᓂ ᐃᓗᓕᖅᑕᖏᑦ ᐱᓕᕆᔾᔪᑎᖃᖅᓯᒪᙱᖕᒪᑕ 

ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᑦᑕ ᐊᑕᖏᖅᖢᒍ ᐊᑭᒋᑎᑉᐸᒃᑕᖏᓐᓄᑦ ᑮᓇᐅᔭᓕᐊᖏᓐᓄᓪᓗ. ᑭᓯᐊᓂ, 

ᑕᐅᑐᙳᐊᖅᖢᒋᑦ ᑕᒻᒪᖅᓯᒪᔪᓐᓃᖅᓯᑎᑕᐅᔪᑦ ᐊᑭᒃᖠᒋᐊᖅᑕᐅᔪᓄᑦ ᐊᑭᒋᓕᖅᑎᑕᓄᑦ ᓇᓗᓇᐃᖅᑕᐅᓯᒪᔪᑦ ᐊᒡᒍᖅᓯᒪᓂᓕᒃ 2.4-ᒥ 

ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐃᓱᒪᒋᔭᖃᕐᒪᑕ ᑕᒻᒪᖅᓯᒪᔪᓐᓃᖅᑎᑕᐅᔪᖅ ᐊᑭᓕᒃᓴᓄᑦ ᐅᑎᖅᑎᑕᐅᔪᑦ 

ᐋᖅᑭᒃᑕᐅᔪᓄᑦ ᐅᓂᒃᑳᖅ 2014-4 ᐱᔪᓐᓇᖅᑎᖅᑕᐅᕗᖅ. ᐋᖅᑭᒋᐊᖅᓯᒪᔪᖅ ᐊᑭᓕᒃᓴᓄᑦ ᐅᑎᖅᑎᑕᐅᔪᒃᓴᑦ ᑕᑯᒃᓴᐅᑎᑕᐅᕗᑦ 

ᐋᖅᑭᒋᐊᖅᓯᒪᔪᓂᒃ ᐊᓯᔾᔨᖅᑕᐅᔪᓂᒃ ᐊᑭᓄᑦ ᐊᑐᓕᖁᔭᐅᔪᓄᑦ ᐊᒡᒍᖅᓯᒪᓂᓕᒃ 3.0.-ᒥ. 

 

ᒪᓕᒃᖢᑎᒃ ᐊᕐᕌᒍ ᕿᑎᖅᐸᖅᑎᓪᓗᒍ ᐊᖏᖃᑎᒌᒍᑕᐅᓇᓱᓚᐅᖅᑐᖅ ᐊᑭᖃᖅᑎᑕᐅᔪᖅ, ᐊᑭᖓ ᐊᑭᓕᒃᓴᕆᔭᐅᔪᒧᑦ ᐊᑭᖓᓄᑦ 

ᑐᙵᕕᒋᑎᑕᖅ ᐋᖅᑭᒃᑕᐅᖃᑕᐅᒋᐊᖅᓯᒪᒋᕗᖅ ᐊᕐᕌᒍ ᕿᑎᖅᐸᖅᑎᓪᓗᒍ ᐊᑭᒋᑎᑕᐅᕙᒃᑐᒧ, ᐊᑭᖓ ᐅᑎᖅᑎᑕᐅᔪᒃᓴᑉ 

ᒪᓕᒋᐊᓕᖏᓐᓂᒃ. ᓈᒻᒪᒐᔭᙱᒻᒪᑦ ᐊᑐᕆᐊᒃᓴᖅ ᐊᑭᓕᒃᓴᕆᔭᐅᔪᓄᑦ ᐱᔨᑦᑎᕋᐅᑎᓂᒃ ᐋᖅᑭᒃᑕᐅᔪᖃᕐᓂᖅᐸᑦ ᐊᑭᖓ 

ᖃᔅᓯᑐᕋᔭᕐᓂᖓᓄᑦ ᐊᑭᓕᒃᓴᐅᓕᖅᑐᒧᑦ ᐊᑭᑐᔪᓄᑦ ᓴᓇᔭᐅᔭᕆᐊᓕᖕᓄᑦ ᐊᕐᕌᒍᓗ ᕿᑎᖅᐸᖅᑎᓪᓗᒍ ᐊᖏᖃᑎᒌᒍᑕᐅᓇᓱᒃᑐᖅ 

ᐊᑭᑐᔪᓄᑦ ᓴᓇᔭᐅᔭᕆᐊᓕᖕᓄᑦ ᐊᕐᕌᒍᓗ ᕿᑎᖅᐸᖅᑎᓪᓗᒍ ᐊᑭᖓᓄᑦ ᑐᙵᕕᒋᔭᐅᓇᔭᖅᑐᖅ ᒪᓕᒃᑕᐅᙱᑉᐸᑦ ᓈᒻᒪᒍᓐᓃᕋᔭᕐᒪᑦ 

ᑮᓇᐅᔭᓕᐊᓄᑦ ᑎᑎᕋᖅᑕᐅᕙᓪᓕᐊᔪᓄᓪᓗ ᑮᓇᐅᔭᓕᕆᔾᔪᑎᓄᑦ ᑮᓇᐅᔭᓕᐊᓂᒃ. ᑕᐃᒪᓕ, ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᑦ ᐃᓱᒪᒋᔭᖃᙱᓚᑦ ᐊᕐᕌᒍ ᕿᑎᖅᐸᖅᑎᓪᓗᒍ ᐊᖏᖃᑎᒌᒍᑕᐅᓇᓱᒃᑐᖅ ᐊᖏᖅᑕᐅᓂᖓᓂᒃ.  

 

2.7 ᒪᓕᒐᖅᑎᒎᖓᔪᑦ ᓅᕝᕕᐅᔪᓐᓇᖅᑐᑦ ᑮᓇᐅᔭᖃᕐᕖᑦ  
 

ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᑦ ᑭᐅᔾᔪᑖᓂᒃ ᑎᑎᖅᑲᒥᒃ ᐅᖃᖅᓯᒪᖕᒪᑦ:  

 

ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᑦ ᑎᑎᕋᖅᑕᖏᑦ ᒪᒃᐱᖅᑐᒐᕐᒦᑦᑐᖅ 10-ᒥ ᐅᓂᒃᑳᒥ ᐃᒪᐃᓕᖓᔪᒥᒃ 
“ᓄᓇᑦᓯᐊᒥ ᐆᒻᒪᖅᑯᑎᓕᕆᔨᒃᑯᑦ ᓅᕝᕕᒋᓚᐅᖅᑕᖓ IFRS-ᑯᓐᓄᑦ 2012-ᒥ ᑕᒻᒪᖅᓯᒪᖕᒪᑦ. ᓯᓚᑖᓂ ᐱᓕᕆᐊᖑᓂᑯᓂᒃ 
ᐅᓂᒃᑳᕆᐊᖃᖃᑦᑕᕐᓂᖏᓐᓄᑦ ᓄᓇᑦᓯᐊᒥ ᐆᒻᒪᖅᑯᑎᓕᕆᔨᒃᑯᑦ ᐅᓂᒃᑳᓕᐅᖏᓐᓇᖃᑦᑕᖅᐳᑦ ᑲᓇᑕᒥ GAAP. 

 

ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᑦ ᐅᖃᕆᓪᓗᑎᒃ:  

 

ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᑦᑕ ᑕᐅᑐᖅᑰᖅᑕᖓ, ᐊᑭᓕᖅᓱᒐᓕᐅᕐᕕᒃ ᓴᔅᑳᑦᓱᐋᓐ-ᒥ ᖃᓂᕝᕕᓯᐅᓛᖑᖕᒪᑦ 
ᓈᒻᒪᓛᖑᓪᓗᓂᓗ ᒥᒃᓴᐅᑦᑎᓯᒪᔪᓄᑦ. ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᑦ ᐅᒃᐱᕈᓱᖕᒪᑕ ᑐᒃᓯᕋᐅᑎᒋᓯᒪᔭᖓ 
ᐱᓕᕆᔾᔪᓯᖓᑦ ᐊᑭᓕᖅᓱᐃᔨᓄᑦ ᐃᑲᔫᑎᑦ ᐊᒻᒪ ᐅᖅᓱᐊᓗᖕᒧᖅ ᐊᑭᖏᓐᓄᑦ ᓱᕐᕋᔾᔭᐃᒃᑯᑎ ᒪᓕᒐᖅᑎᒎᖓᔪᓄᑦ 
ᑮᓇᐅᔭᓂᒡᓗ ᐅᓂᒃᑲᐅᓯᐅᔭᕆᐊᖃᖅᑐᓄᑦ ᑐᑭᓯᓇᖅᑐᓂᒃ ᑐᓯᒋᐊᒐᒃᓴᖅᑕᖃᓲᖑᖕᒪᑦ ᐊᑭᒋᔭᐅᓂᐊᖅᑐᓂᒃ ᐱᓕᕆᓕᕌᖓᑕ 
ᒪᓕᒃᑐᓂᒃ ᒪᑭᒪᔾᔪᑎᓄᑦ ᑐᙵᕕᖕᓄᑦ ᓇᓗᓇᐃᖅᓯᒪᔪᑦ ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦᑕ ᐅᓂᒃᑳᖓᓐᓂᒃ. 
ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᑦ ᐊᑐᓕᖁᔭᐅᔪᑦ ᑮᓇᐅᔭᓂᒃ ᐅᓂᒃᑳᖅᓯᒪᔪᓂᒃ PSA ᐱᐅᓯᖏᓐᓄᑦ 
ᒪᓕᒐᖅᑎᒍᓪᓗ ᒪᓕᒋᐊᓖᑦ ᑎᑎᕋᖅᓯᒪᔪᑦ ᐱᕙᒌᔭᖅᑕᐅᓯᒪᓪᓗᑎᒃ ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ 
ᐊᑭᒋᔭᐅᓂᐊᖅᑐᓂᒃ ᐱᔾᔪᑎᓄᑦ. ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᑦ ᐅᖃᐅᓯᒃᓴᓂᒃ ᑐᓴᖅᑎᑕᐅᔪᒪᑦᑎᐊᖅᑐᑦ 
ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᒃ ᖃᓄᐃᓕᐅᕐᓗᑎᒃ ᐅᓂᒃᑲᐅᓯᖃᕈᓐᓇᕐᒪᖓᑕ ᑐᑭᓯᓇᕐᓂᖅᓴᐅᓗᑎᒃ 
ᐊᑭᒃᓴᓕᐅᕐᓂᐊᖅᑎᓪᓗᒋᑦ, ᑭᓯᐊᓂ ᒪᕐᕈᐃᓕᖅᑲᖓᔪᒥᒃ ᐱᓕᕆᐊᖑᔪᓐᓇᖅᖢᓂ:  
 
1. ᑭᖑᓂᑦᑎᓐᓂ ᐅᖃᐅᓯᖃᑲᑖᓪᓚᓚᐅᖅᖢᑎᒃ, ᓄᓇᕗᑦ ᒐᕙᒪᒃᑯᑦ ᐅᖃᖅᓯᒪᓕᖅᐳᑦ ᐊᖏᕈᓐᓇᙱᓐᓂᖏᓐᓂᒃ 
ᑮᓇᐅᔭᓂᒃ ᐅᓂᒃᑳᖅᓯᒪᔪᑦ ᐋᖅᑭᒃᓯᒪᓂᕆᔭᖏᓐᓂᒃ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᑦᑕ ᑮᓇᐅᔭᑦ ᐅᓂᒃᑳᖏᑦ 
ᐊᔪᖅᑎᑕᐅᙱᖦᖢᑎᒃ ᑕᒻᒪᖅᓯᒪᔪᖅᓯᐅᖅᑎᕐᔪᐊᒧᑦ.  
2. ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᑦ ᐅᓄᕈᓐᓃᕆᐊᖅᓯᔪᒪᕗᑦ ᐋᖅᑭᒋᑎᑕᓄᑦ ᑎᑎᕋᖅᓯᒪᔪᑦ ᐅᓂᒃᑳᖅᑕᐅᓂᖏᑦ 
ᒪᓕᒋᐊᖃᖅᑕᖏᑕᓗ ᑎᑎᕋᖅᓯᒪᓂᖏᓐᓂᒃ, ᒥᒃᖠᒋᐊᕈᑕᐅᑎᓐᓇᓱᒡᓗᓂ ᑕᒻᒪᖅᑕᕈᑕᐅᓕᑐᐃᓐᓇᕆᐊᓕᖕᓄᑦ.   

ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦᑕ ᑭᐅᔾᔪᑖ: 

ᓄᓇᑦᓯᐊᒥ ᐆᒻᒪᖅᑯᑎᓕᕆᔨᒃᑯᑦ ᓅᓚᐅᖅᐳᑦ IFRS-ᑯᓐᓄᑦ ᒪᓕᒐᓕᕆᔾᔪᑎᓂᒃ ᐱᔾᔪᑎᖃᖅᖢᑎᒃ. ᓱᓕᒃᑲᓐᓂᖅ, ᑮᓇᐅᔭᓕᕆᔾᔪᑎᓂᒃ 

ᐅᓂᒃᑲᐅᓯᖃᕐᓂᐊᕐᓗᓂ ᓅᓐᓂᖅ IFRS-ᑯᓐᓄᑦ ᐅᖓᕙᕆᐊᖅᑕᐅᓯᒪᓕᖅᑐᖅ. ᐃᒪᐃᓕᖓᓕᕋᔭᖅᖢᓂ ᑭᓯᐊᓂ, ᓄᓇᑦᓯᐊᒥ 

ᐆᒻᒪᖅᑯᑎᓕᕆᔩᑦ ᒪᓖᓐᓇᖅᐳᑦ ᓱᓕ ᒪᓕᒋᐊᓕᖕᓂᒃ ᓅᑦᑎᓂᐊᓕᕌᖓᑕ ᑮᓇᐅᔭᓕᕆᔾᔪᑎᑦ ᐱᔾᔪᑕᐅᓪᓗᑎᒃ.  

 

ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᑦ ᐅᖃᖅᓯᒪᖕᒪᑦ ᐊᑭᓕᖅᓱᒐᓕᐅᕐᕕᐅᓲᖅ ᓴᔅᑳᑦᓱᐋᓐᒦᑦᑐᖅ ᖃᓂᓛᖑᓂᖓᓂᒃ 

ᓈᒻᒪᓛᖑᓂᖓᓐᓂᒡᓗ ᒥᒃᓴᐅᑦᑎᓯᒪᔪᓄᑦ ᒪᓕᒋᐊᓕᖕᓄᑦ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᓐᓂᒃ. ᐊᐅᓚᔪᓐᓇᐅᑎᓕᕆᔨᒃᑯᑦ 

ᑎᒥᖓᑦ ᑖᔅᓱᒥᖓ ᑐᙵᕕᖃᖅᖢᑎᒃ ᑐᒃᓯᕋᖅᐳᑦ ᒪᓕᒐᖅᑎᒍᑦ ᐋᖅᑭᒃᓱᕋᓱᒋᐊᖃᔾᔮᙱᓐᓂᖓᓂᒃ ᓅᕝᕕᐅᔪᓐᓇᖅᑐᓄᑦ 

ᑮᓇᐅᔭᖃᐅᑎᓄᑦ ᐅᖃᐅᓯᐅᓯᒪᔪᖅ ᐊᒡᒍᖅᓯᒪᓂᓕᒃ 2-ᒥ ᐅᓂᒃᑲᖅ 2014-4. ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦᑕ 

ᑕᐅᑐᖅᑰᖅᑕᖓᒍᑦ ᓵᑕᐅᔪᓐᓇᕐᓂᕆᔭᐅᔪᖅ ᐊᑑᑎᖃᔭᓐᓂᖓᓂᒃ ᓈᒻᒪᙱᓕᐅᕈᑕᐅᓕᕐᓗᓂ ᐆᒻᒪᖅᑯᑎᑐᕈᑕᐅᔪᖅ ᐃᓛᒃᑰᖅᑐᓂᒃ 

ᓇᖕᒥᓂᕆᔭᐅᖕᒪᖔᑦ, ᐊᑐᖅᑐᐊᕈᑎᒃᑯᑦ ᓇᖕᒥᓂᕆᔭᐅᖕᒪᖔᑦ ᐅᕝᕙᓘᓐᓃᑦ ᐆᒻᒪᖅᑯᑎᓕᕆᔨᓪᓚᕆᒃᑯᓐᓄᑦ ᐱᒋᔭᐅᖕᒪᖔᑦ. 

ᖃᓄᓗᒃᑖᖅ ᐱᔾᔪᑕᐅᔪᖅ ᓇᓗᓇᐃᖅᑕᐅᖁᓪᓗᒋᑦ ᐊᑭᓕᖅᑕᐅᕝᕕᖏᑦ ᖄᖏᐅᑎᓯᒪᓕᖅᑐᑦ ᓈᒻᒪᒃᑐᓂᒡᓗ 

ᑮᓇᐅᔭᓕᕆᔾᔪᑎᓕᕆᔪᓐᓇᕐᓗᑎᒃ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᑦ ᓇᖕᒥᓂᖃᕐᑯᒋᔭᒥᒃᑎᒍᑦ (ᓄᓇᕗᑦ ᒐᕙᒪᖓ), ᑯᐊᐳᕇᓴᒃᑯᑦ 

ᑲᑎᒪᔨᖏᑦ (ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᑦᑕ ᐊᐅᓚᑦᑎᔨᑦ ᑎᒥᖓᑦ) ᐊᑭᓕᖅᓱᐃᔨᓪᓗ.  

 

ᐱᔾᔪᑕᐅᓪᓗᓂ ᓵᑕᒃᓴᐅᔪᓐᓇᖅᑐᖃᙱᓐᓂᖓᓄᑦ ᒫᓐᓇᒧᑦ ᒪᓕᑦᑎᐊᖅᑐᓂᒃ ᐱᓕᕆᐊᒃᑯᑦ ᐅᓂᒃᑲᐅᓯᕆᓗᒋᓪᓗ ᒪᓕᒋᐊᓖᑦ 

ᒪᓕᒡᓗᒋᑦ ᑮᓇᐅᔭᓂᒡᓗ ᐅᓂᒃᑳᖅᓯᒪᔪᑦ ᑎᑎᕋᖅᑕᐅᕙᓪᓕᐊᓂᖏᓐᓂᒃ. ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᑦ ᐱᓕᕆᔾᔪᓯᖃᖅᐸᑕ 

ᒪᓕᒋᐊᓕᖕᓂᒃ ᒪᓕᒋᐊᖃᕐᓗᑎᒃ ᓅᑦᑎᓂᐊᓕᕌᖓᑕ ᑮᓇᐅᔭᖃᕐᕕᖕᓄᑦ ᑮᓇᐅᔭᓂᒡᓗ ᐅᓂᒃᑳᑦ ᐃᓕᑕᕆᔭᐅᙱᑉᐸᑕ 

ᓅᑦᑐᓐᓇᕆᔭᐅᙱᑦᑐᑦ ᑮᓇᐅᔭᖃᕐᕕᖕᓄᑦ ᐅᔾᔨᕐᓇᒻᒪᕆᒃᑐᒥᒃ ᓴᖅᑭᑦᑐᖃᕐᓂᐊᖅᐳᖅ ᐱᑕᖃᙱᓐᓂᐅᔪᒥᒃ ᑖᒃᑯᐊᒃᑎᒍᑦ ᒪᕐᕉᒃ 

ᐱᓕᕆᔾᔪᓯᖅᑎᒍᑦ ᑮᓇᐅᔭᓂᒃ ᐱᕈᐃᓇᓱᒃᑎᓪᓗᒋᑦ ᐊᑭᒋᔭᓂᒡᓗ ᖃᐅᔨᒪᓇᖅᓯᑎᑦᑎᓇᓱᒃᑎᓪᓗᒋᑦ.   

 

2008/09 ᐊᒻᒪ 2009/10 ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᖓ ᐊᔪᖅᑎᑕᐅᓚᐅᙱᑦᑐᖅ ᖃᐅᔨᔭᐅᓚᐅᕐᓂᖓᓄᑦ “ᑯᐊᐳᕇᓴᒃᑯᑦ 

ᐊᑭᓕᖅᑕᐅᓂᑯᓂᒃ ᐊᑭᓖᒃᑲᓐᓂᕈᓐᓇᙱᓐᓂᖏᓐᓂᒃ ᑭᓯᐊᓂ ᖃᓄᖅᑑᖅᑕᐅᕐᔪᐊᖅᓯᒪᓗᓂ ᐅᕝᕙᓘᓐᓃᑦ ᑮᓇᐅᔭᑎᒍᑦ 

ᐃᑲᔪᖅᓱᖅᑕᐅᓯᒪᙱᓪᓗᓂ ᓄᓇᕗᑦ ᒐᕙᒪᒃᑯᓐᓂ, ᐱᓕᕆᐊᖑᔪᒃᓴᒧᑦ ᓈᒻᒪᒃᓯᓕᖅᓯᒪᙱᒻᒪᑦ ᐊᑭᖓᓄᑦ ᐋᖅᑭᒋᐊᖅᑕᒧᑦ 

ᑮᓇᐅᔭᖃᕐᕕᐊᓂ”. ᑖᓐᓇ ᓴᖅᑭᑎᓐᓇᓱᖕᓂᐊᕐᓗᒍ, ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᑦ ᐃᒪᓐᓇ ᐅᖃᓚᐅᖅᐳᑦ:  

 

ᒪᓕᒋᐊᓕᖕᓂᒃ ᐱᓕᕆᔾᔪᓯᖅ ᖃᐅᔨᒪᔾᔪᑎᓂᒃ ᑎᑎᕋᖅᑕᐅᓯᒪᔪᑦ “ᐊᑭᖏᑦ ᐋᖅᑭᒃᑕᐅᒋᐊᖃᖅᐳᑦ ᐃᒪᐃᓕᖓᖃᑦᑕᖁᓪᓗᒋᑦ, 
ᑲᑎᖦᖢᒋᑦ ᑮᓇᐅᔭᖅᑖᕆᔭᐅᓲᑦ ᐆᒻᒪᖅᑯᑎᑐᕈᓰᑦ ᐊᑭᖏᓐᓂᒃ ᐊᔾᔨᒌᓕᕈᑕᐅᖃᑦᑕᕐᓂᐊᖅᐳᖅ ᑲᑎᖦᖢᒋᑦ ᐊᑭᖏᓐᓄᑦ 
ᐆᒻᒪᖅᑯᑎᑐᕈᓯᕐᓄᑦ. ᑖᓐᓇ ᓯᕗᒻᒧᑦ ᖃᐅᔨᓴᕈᑎᐅᕗᖅ ᐊᕐᕌᒍᒥ ᑐᑭᓯᐅᒪᔭᐅᑦᑎᐊᖅᑐᓂᒃ ᐊᖏᖃᑎᒌᒍᑎᑕᖃᕐᓗᓂ 
ᐅᕝᕙᓘᓐᓃᑦ ᐊᖏᖃᑎᒌᒍᑎᑕᖃᖅᐸᑦ ᐊᖓᔪᖅᑳᒧᑦ (ᒥᓂᔅᑕ ᐅᖃᐅᔾᔪᖅᑕᐅᓯᒪᓗᓂ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ 
ᑲᑎᒪᔨᖏᓐᓄᑦ) ᐊᖓᔪᖅᑳᖃᕐᕕᒡᓗ ᐆᒻᒪᖅᑯᑎᖃᕐᕕᒃ (ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᑦ) 
ᐊᐅᓚᔪᓐᓇᐅᑎᓕᕆᔨᒃᑯᑦ ᐱᖃᖅᑎᑕᐅᓗᓂ ᓈᒻᒪᒃᑐᒥᒃ ᐱᕕᒃᓴᖃᖅᑎᑕᐅᔪᓐᓇᕐᓗᓂ ᑮᓇᐅᔭᓕᐅᕈᓐᓇᕐᓗᑎᒃ ᐊᔾᔨᒌᓂᒃ 
ᐊᑭᓕᖅᓲᑕᐅᔪᑦ ᐅᑎᖅᑎᑕᐅᖃᑦᑕᖅᑐᓂᒃ ᐃᒃᐱᒋᔭᐅᑦᑎᐊᕐᓗᑎᒃ ᖃᐅᔨᓴᕐᓇᐃᑦ ᐊᕐᕌᒍᐃᑦ ᐊᓯᔾᔩᔾᔪᑕᐅᖔᕐᓗᑎᒃ 
ᐱᖃᖅᑎᑦᑎᔾᔪᓯᕐᓄᑦ ᐊᑦᑕᕐᓇᙱᑦᑐᓂᒃ ᑕᑎᒋᔭᒃᓴᐅᔪᓂᒡᓗ ᐆᒻᒪᖅᑯᑎᓂᒃ. ᑐᑭᓯᓗᒋᑦ ᒪᓕᒋᐊᖃᖅᑐᑦ 
ᓂᕆᐅᒋᔭᐅᓲᖑᓪᓗᓂ ᐆᒻᒪᖅᑯᑎᑦ ᐊᑐᓕᖅᑕᐅᓇᔭᕐᓂᖏᓐᓂᒃ ᐱᐅᓗᑎᒃ ᐱᓕᕆᔾᔪᓰᑦ ᐊᐅᓚᑦᑎᔾᔪᑎᒃᓴᑦ ᐊᑭᖏᓐᓄᑦ 

ᑮᓇᐅᔭᓕᐊᖏᓐᓄᓪᓗ. ᒪᓕᒐᖅᑎᒎᖓᔪᖅ ᐊᖏᖃᑎᒌᒍᑎ ᓱᕋᒃᑕᐅᓲᖑᓪᓗᓂ ᐊᐅᓚᔪᓐᓇᐅᑎᓕᕆᔩᑦ ᖃᐅᔨᓇᓱᒃᑳᖓᑕ 
ᑮᓇᐅᔭᑎᒍᑦ ᐃᑲᔪᖅᑕᐅᔪᓂᒃ ᐃᑲᔪᖅᑕᐅᙱᑦᑐᓂᒡᓘᓐᓃᑦ ᓄᓇᕗᑦ ᒐᕙᒪᒃᑯᓐᓂ, ᓇᓗᓇᐃᖅᑕᐅᓯᒪᔪᑦ ᒪᓕᒡᓗᒋᑦ 
ᑕᒻᒪᖅᓯᒪᔪᖅᓯᐅᖅᑎᕐᔪᐊᒧᑦ.  

 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ ᑕᐅᑐᖅᑰᖅᑕᐅᔪᖅ, ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᑦ 

ᐋᖅᑭᒋᐊᖅᓯᒃᑲᓐᓂᐊᕆᐊᖃᕐᓂᖅᐸᑕ ᒪᓕᒐᖅᑎᒎᖓᔪᓂᒃ ᓅᕝᕕᐅᔪᒃᓴᓂᒃ ᑮᓇᐅᔭᖃᕐᕕᖕᓂᒃ, ᑕᒻᒪᖅᓯᒪᔪᖅᓯᐅᖅᑎᕐᔪᐊᖅ 

ᐅᓂᒃᑳᒥᓂᒃ ᐅᓂᒃᑳᓕᐅᙱᓐᓇᕆᐊᖃᕋᔭᕈᓐᓃᕋᔭᖅᐳᖅ, ᐃᒪᐃᓪᓗᓂᓗ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᑦ 

ᐅᑎᖅᑎᕙᒡᓗᑎᒃ ᐊᑭᖏᓐᓂᒃ ᐅᔾᔨᕐᓇᖅᑐᓂᒃ ᑮᓇᐅᔭᑎᒍᑦ ᐃᑲᔪᖅᑕᐅᔪᓂᒃ ᐃᑲᔪᖅᑕᐅᙱᑦᑐᓂᒡᓘᓐᓃᑦ ᓄᓇᕗᑦ ᒐᕙᒪᒃᑯᓐᓂ, 

ᒪᓕᑦᑎᐊᖅᑐᓂᒃ ᖃᐅᔨᒪᔾᔪᑎᒃᓴᓂᒃ ᒪᓕᒐᖅᑎᒍᓪᓗ ᐊᖏᕈᑕᐅᓯᒪᔪᓂᒃ. ᐋᖅᑭᒋᐊᖅᑕᐅᒃᑲᓐᓂᕐᓂᖓ ᒪᓕᒐᖅᑎᒎᖓᔪᓂᒃ ᓅᕝᕕᐅᓲᑦ 

ᑮᓇᐅᔭᖃᕐᕖᑦ ᑮᓇᐅᔭᖃᕐᕕᒃᓴᐅᖕᒪᑦ ᐱᓕᕆᐊᖑᔪᓐᓇᖁᓪᓗᒋᑦ ᒪᓕᑦᑎᐊᕐᓗᑎᒃ ᒪᓕᒐᖅᑎᒍᑦ ᐊᖏᕈᑕᐅᔭᕆᐊᖃᖅᑐᓄᑦ.  

 

ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᑦ ᓴᖅᑭᑦᑎᓯᒪᙱᑦᑐᑦ ᓱᓕ ᖃᓄᑐᐃᓐᓇᖅ ᓄᑖᓂᒃ ᖃᐅᔨᔭᐅᔾᔪᑎᒃᓴᓂᒃ, 

ᖃᐅᔨᒪᔭᐅᙱᑦᑐᓂᒃ ᐅᕝᕙᓘᓐᓃᑦ ᐱᑐᐃᓐᓇᕆᐊᖃᓚᐅᙱᑦᑐᓂᒃ ᑕᐃᔅᓱᒪᓂ ᐱᓕᕆᐊᖑᑎᓪᓗᒋᑦ ᐊᒻᒪᓗ ᐱᔾᔪᑎᐅᓚᐅᕐᓂᖅᐸᑦ 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦᑕ ᐃᓱᒪᓕᐊᕆᓯᒪᔭᖏᓐᓂᒃ ᐃᒃᐱᒋᔭᖃᖅᖢᑎᒃ ᒪᓕᒐᖅᑎᒎᖓᔪᓂᒃ ᓅᕝᕕᐅᔾᔪᑎᓂᒃ 

ᑮᓇᐅᔭᒃᑯᕕᖃᕐᕕᖕᓂᒃ. ᑕᐃᒪᐃᓐᓂᖓᓄᑦ, ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᑦ ᐃᓱᒪᒋᔭᖃᖅᐳᑦ ᕿᒥᕐᕈᓂᕐᒥᒃ 

ᖃᓄᐃᓕᐅᕆᐊᖃᖅᑎᑕᑦ ᒪᓕᒡᓗᒋᑦ ᑎᑎᕋᖅᓯᒪᓂᓖᑦ 2.0 ᐅᓂᒃᑳᖅ 2014-4 ᐱᔪᓐᓇᕐᓂᖃᖅᑎᑕᐅᙱᑦᑐᖅ. 

 

 
2.8 ᐱᔨᑦᑎᕋᕈᑎᓄᑦ ᐱᓕᕆᐊᒃᓴᑦ ᖃᓄᐃᑦᑑᓂᖏᓪᓗ 
 

ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᑦ ᑭᐅᔾᔪᑖᓂᒃ ᑎᑎᖅᑲᒥᒃ ᐅᖃᖅᓯᒪᖕᒪᑦ: 

 

ᑯᐊᐳᕇᓴᒃᑯᑦ ᐃᓚᓕᐅᔾᔨᓯᒪᓕᖅᑐᑦ ᑐᒃᓯᕋᐅᑕᐅᓯᒪᔪᓂᒃ ᐋᖅᑭᒋᐊᖁᔭᐅᓚᐅᖅᑐᓂᒃ ᐋᖅᑭᒋᐊᖅᓯᒪᔭᖏᓐᓄᑦ 
ᐱᓕᕆᐊᒃᓴᖏᓐᓂᒃ ᖃᓄᐃᑦᑑᓂᖏᓐᓂᒡᓗ ᐱᔨᑦᑎᕋᐅᑎᓂᒃ, ᐃᓚᒍᑕᖅ ᑭ-ᒦᑦᑐᑦ.  

 
ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦᑕ ᑭᐅᔾᔪᑖ: 

ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᕿᒥᕐᕈᓯᒫᓂᓕᖅᑐᑦ ᐋᖅᑭᒋᐊᖅᓯᓯᒪᓕᖅᖢᑎᒡᓗ ᐱᓕᕆᐊᒃᓴᓂᒃ 

ᖃᓄᐃᑦᑑᓂᖏᓐᓂᒡᓗ ᐃᓚᒍᑕᖅ ᑭ-ᒥ ᑭᐅᔾᔪᑎᓂᒃ ᖃᐅᔨᒃᑲᐃᔾᔪᑎᓂᓪᓗ ᒪᓕᒃᑐᓂᒃ ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᑦᑕ ᐱᖁᔨᕗᖔᓕᐊᕆᔭᖏᓐᓂᒃ. ᐱᓕᕆᐊᒃᓴᑦ ᖃᓄᐃᑦᑑᓂᖏᓪᓗ ᐋᖅᑭᒋᐊᖅᑕᐅᓯᒪᔪᑦ ᑕᑯᒃᓴᐅᑎᑕᐅᓂᖏᓪᓗ ᐃᓚᒍᑕᖅ 

ᑭ-ᒥ ᐱᔪᓐᓇᕐᓂᖃᖅᑎᑕᐅᕗᑦ.  

2.9 ᑮᓇᐅᔭᓂᒃ ᐊᒥᒐᖅᓯᓂᐅᔪᑦ ᐊᑭᒋᑎᑕᐅᕙᒌᖅᑐᓄᑦ 
 
ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᑦ ᑭᐅᔾᔪᑖᓂᒃ ᑎᑎᖅᑲᒥᒃ ᐅᖃᖅᓯᒪᖕᒪᑦ: 

 

ᑯᐊᐳᕇᓴᒃᑯᑦ ᐊᖏᕈᑎᖃᖅᐳᑦ ᕿᓂᔾᔮᙱᓐᓂᕋᖅᖢᑎᒃ ᐊᑭᓕᖅᓱᐃᔨᖏᑦᑕ ᐅᑎᖅᑎᑕᐅᔾᔪᑎᖏᓐᓂᒃ ᑮᓇᐅᔭᓕᐊᑦ 
ᐊᒥᒐᖅᓯᓂᐅᔪᓄᑦ ᐱᔾᔪᑎᖃᖅᑐᓂᒃ ᐅᖓᕙᕆᐊᕈᑕᐅᕙᒃᑐᓂᒃ ᐊᑐᓕᖅᑎᑕᐅᔪᓂᒃ ᑭᖑᓪᓕᖅᐹᒥ ᐊᑭᒋᓕᖅᑎᑕᐅᔪᑦ 
2014/15-ᒧᑦ. 

 

ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦᑕ ᑭᐅᔾᔪᑖ: 

ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐊᖏᕈᑎᖃᖅᐳᑦ ᖁᓛᓂ ᓇᓗᓇᐃᖅᑕᐅᓯᒪᔪᓂᒃ.  

 
 
2.10 ᐊᑭᖏᓐᓄᑦ ᓱᕐᕋᔾᔭᐃᒃᑯᑎ ᑮᓇᐅᔭᑦ 
 

ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᑦ ᑭᐅᔾᔪᑖᓂᒃ ᑎᑎᖅᑲᒥᒃ ᐅᖃᖅᓯᒪᖕᒪᑦ:  

 

ᐱᓇᔫᒻᒥᒃ ᑐᒃᓯᕋᐅᑕᐅᓚᐅᖅᑐᖅ ᐊᖏᖅᑕᐅᖁᓪᓗᒍ ᐋᖅᑭᒋᐊᖅᑕᐅᔪᖅ ᒥᓂᔅᑕᒧᑦ ᖃᓄᐃᓕᐅᖁᔭᐅᔪᓂᒃ ᐅᖅᓱᐊᓗᖕᒧᑦ 
ᐊᑭᖏᓐᓄᑦ ᓱᕐᕋᔾᔭᐃᒃᑯᑎᒧᑦ ᑮᓇᐅᔭᑦ, ᐅᖃᐅᓯᐅᓚᐅᖅᑐᑦ ᓵᑉᑕ 9 ᐱᓇᔫᒻᒥᒃ. ᑐᑭᓯᓇᖅᓯᑎᓪᓗᒍ, ᐱᓇᔫᒻᒥᒃ 
ᐅᖃᐅᓯᖃᓚᐅᖅᐳᑦ ᑖᔅᓱᒥᖓ ᐱᔾᔪᑕᐅᔪᑦ ᐊᑖᓂ ᑎᑎᕋᖅᓯᒪᔪᑦ (ᒪᒃᐱᖅᑐᒐᖅ 9-1 ᐱᓇᔫᒻᒥᒃ): 
 
ᑯᐊᐳᕇᓴᒃᑯᑦ ᑕᐅᑐᖅᑰᖅᑕᖓᒍᑦ ᐅᑯᐊ ᑎᑎᕋᖅᓯᒪᔪᑦ ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎᒧᑦ ᑮᓇᐅᔭᓄᑦ 
ᒪᓕᒋᐊᖃᖅᑐᑦ ᐃᑲᔫᑕᐅᔪᓐᓇᕐᓂᐊᕐᒪᑕ ᕿᒥᕐᕈᔭᐅᓯᒪᔪᑦ ᑐᑭᓯᓇᓗᐊᒃᑲᓐᓂᖅᑐᓂᒃ ᑐᓴᖅᑕᐅᑎᑦᑎᔾᔪᑎᒃᓴᑦ:  
 
“ᐅᖓᑖᓅᖅᖢᒍ ᐱᓕᕆᔾᔪᓯᕐᒧᑦ ᑯᐊᐳᕇᓴᒃᑯᑦ ᐊᑭᓕᒃᓴᓂᒃᑎᔾᔪᑎᒋᖃᑦᑕᖅᑕᖓᓐᓄᑦ, ᓄᓇᕘᓕᒫᒥ ᐅᖅᓱᐊᓗᖃᕈᓯᖅ 
ᐊᑭᖃᖅᑎᒋᑎᑕᐅᖃᑦᑕᖁᔭᖅ ᖃᔅᓯ ᓴᓐᔅ-ᓄᒃᑭᐊᖅ ᐃᑲᕐᕋᕐᒧᑦ ᐊᑕᐅᓯᕐᒧᑦ ᐆᒻᒪᖅᑯᑎᑐᕈᓯᖅ ᐃᖏᕐᕋᓂᖓ ᒪᓕᒃᖢᒍ. 
ᑕᒪᓐᓇᓗ ᐱᖃᓕᕈᑕᐅᓂᐊᖅᖢᓂ ᐊᑭᑦᑐᕆᐊᖅᑕᐅᔪᓄᑦ ᐊᑭᒃᖠᒋᐊᖅᑕᐅᔪᓄᓪᓘᓐᓃᑦ ᐊᑭᒋᔭᖏᓐᓂᒃ ᓄᓇᓕᓕᒫᓄᑦ 
ᐊᑭᒋᑎᑕᓪᓗ ᒪᓕᒃᑕᐅᔪᐃᓐᓇᐅᓗᑎᒃ.”  
 
ᑯᐊᐳᕇᓴᒃᑯᑦ ᑐᒃᓯᕋᖅᐳᑦ ᐋᖅᑭᒋᐊᖅᑕᐅᖁᔨᓪᓗᑎᒃ ᑖᔅᓱᒥᖓ ᑎᑎᕋᖅᓯᒪᔪᒥᒃ ᐅᖅᓱᐊᓗᖕᒧᑦ ᐊᑭᖏᓐᓄᑦ 
ᓱᕐᕋᔾᔭᐃᒃᑯᑎᒧᑦ ᑮᓇᐅᔭᓄᑦ ᒪᓕᒋᐊᖃᖅᑕᓄᑦ ᐅᑯᓂᖓ ᐊᓯᔾᔪᖅᓱᕐᓗᒋᑦ:  
 
“ᐅᖓᑖᓅᖅᖢᒍ ᐱᓕᕆᔾᔪᓯᕐᒧᑦ ᑯᐊᐳᕇᓴᒃᑯᑦ ᐊᑭᓕᒃᓴᓂᒃᑎᔾᔪᑎᒋᖃᑦᑕᖅᑕᖏᓐᓄᑦ, ᓄᓇᕘᓕᒫᒥ ᐅᖅᓱᐊᓗᖃᕈᓯᖅ 
ᐊᑭᖃᖅᑎᒋᑎᑕᐅᖁᔭᖅ ᖃᔅᓯ ᓴᓐᔅ-ᓄᒃᑭᐊᖅ ᐃᑲᕐᕋᒧᑦ ᐊᑕᐅᓯᕐᒧᑦ ᐆᒻᒪᖅᑯᑎᑐᕈᓯᕐᒧᑦ.”  
 
ᑐᒃᓯᕋᐅᑕᐅᓯᒪᔪᖅ ᐋᖅᑭᒋᐊᖅᑕᐅᖁᔭᖅ ᓇᓗᓇᐃᖅᓯᔾᔪᑕᐅᓪᓗᓂ ᑐᑭᓯᓇᕐᓂᖅᓵᓘᓪᓗᓂ ᐅᖅᓱᐊᓗᖕᒧᑦ ᐊᑭᖏᓐᓄᑦ 
ᓱᕐᕋᔾᔭᐃᒃᑯᑎᒧᑦ ᑮᓇᐅᔭᓄᑦ ᒪᓕᒋᐊᖃᖅᑎᑕᓄᑦ. ᑐᒃᓯᕋᐅᑕᐅᓯᒪᔪᖅ ᐋᖅᑭᒋᐊᖁᔭᐅᓪᓗᓂ ᐊᓯᔾᔨᕈᑕᐅᔾᔮᙱᑦᑐᖅ 
ᐋᖅᑭᒋᐊᖅᑕᐅᓯᒪᔪᓄᑦ ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎᒧᑦ ᑮᓇᐅᔭᓄᑦ, ᑭᓯᐊᓂ 
ᑐᑭᓯᓇᖅᓯᑎᒋᐊᓪᓚᒃᓯᒪᑐᐃᓐᓇᕐᓂᐊᖅᑐᑦ.  
 
ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦᑕ ᐅᓂᒃᑳᖓ ᑕᑯᒃᓴᐅᑎᑦᑎᙱᒻᒪᑦ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ 
ᑲᑎᒪᔨᖏᑦᑕ ᕿᒥᕐᕈᓚᐅᖅᑕᖏᓐᓂᒃ ᐱᖁᔨᕗᖔᓕᐊᕆᓚᐅᖅᑕᖏᓐᓂᒡᓗ ᖁᓛᓃᑦᑐᑦ ᑐᒃᓯᕋᐅᑕᐅᓯᒪᔪᓄᑦ. ᖁᓪᓕᖅ 
ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᑦ ᑐᒃᓯᕋᐅᑎᖃᖅᐳᑦ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦᑕ 
ᐱᖁᔨᕗᖔᓕᐊᖓᓂᒃ ᐊᖏᖅᑕᐅᖁᔨᓪᓗᑎᒃ ᑖᔅᓱᒥᖓ ᐊᓯᔾᔨᖅᑕᐅᔪᒥᒃ.  

ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦᑕ ᑭᐅᔾᔪᑖ: 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᕿᒥᕐᕈᓯᒪᓕᖅᑐᑦ ᖁᓛᓃᑦᑐᒥᒃ ᑐᒃᓯᕋᐅᒻᒥᒃ ᐊᖏᖅᖢᑎᒡᓗ ᐊᓯᔾᔨᖅᑕᐅᖁᔭᐅᔪᒥᒃ 

ᐅᖃᐅᓯᖅᑕᖓᓐᓂᒃ ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎᒧᑦ ᑮᓇᐅᔭᑦ ᖃᓄᐃᓕᐅᖁᓯᒪᔭᖏᓐᓂᒃ.  

 

 

2.11 ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᑦᑕ ᖃᓄᐃᓕᐅᕈᑎᒋᖁᓯᒪᔭᖏᓐᓄᑦ ᑭᐅᔾᔪᑎᑦ 
(ᐱᖁᔨᕗᖔᓕᐊᕆᔭᑦ) [ᑎᑎᕋᖅᓯᒪᔪᑦ ᒋ] 

 

ᑎᑎᕋᖅᓯᒪᔪᓂᒃ ᒋ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᑦ ᐋᖅᑭᒃᓯᓯᒪᓕᖅᐳᑦ ᑭᐅᔾᔪᑎᖏᓐᓂᒃ ᖃᓄᐃᓕᐅᖁᔭᐅᓯᒪᔪᓄᑦ 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᓄᑦ ᐅᓂᒃᑳᒥᒃ 2014-4-ᒥ. ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ 

ᐅᖃᐅᓯᒃᓴᖃᙱᑲᓚᐅᕐᒪᑕ ᐃᒃᐱᒋᔭᐃᓐᓇᕆᓪᓗᒋᒃ ᑕᒪᕐᒥᒃ ᖃᓄᐃᓕᐅᖁᔨᓯᒪᔫᒃ, ᖃᐅᔨᓴᕈᑕᐅᒐᓗᐊᖅᐸᑦ ᐊᑕᖏᖅᖢᒍ ᐱᔾᔪᑎᖓ 

ᖃᓄᐃᓕᐅᖁᔨᔾᔪᑎᓂᒃ ᓇᓗᓇᐃᕈᑎᒃᓴᐅᖕᒪᑕ ᓈᒻᒪᒃᑑᓪᓗᑎᒡᓗ ᓵᑕᐅᔪᒃᓴᑦ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᑦᑕ 

ᐱᓕᕆᐊᖓᑦ ᓇᖕᒥᓂᖃᕐᕕᒋᔭᖏᓐᓄᑦ (ᓄᓇᕗᑦ ᒐᕙᒪᖓ), ᑯᐊᐳᕇᓴᒃᑯᓪᓗ ᐊᖓᔪᖅᑲᐅᑏᑦ ᑲᑎᒪᔨᖏᑦ (ᖁᓪᓕᖅ 

ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᑦᑕ ᐊᐅᓚᑦᑎᔨᖏᑦ) ᐊᑭᓕᖅᓱᐃᔨᖏᓐᓄᓪᓗ.  

 

ᐊᑭᒻᒪᑎᓇᓱᓲᓄᑦ ᓄᓇᕐᔪᐊᕐᒥ ᓂᐅᕐᕈᑎᖃᕋᓱᒃᐸᒃᑐᓄᑦ ᐅᖃᓪᓚᐅᔾᔨᔾᔪᓰᑦ ᓇᓗᓇᐃᕈᑕᐅᔪᓐᓇᖅᐳᑦ ᓈᒻᒪᒡᓗᑎᒡᓗ ᓵᑕᐅᔪᒃᓴᑦ 

ᓇᖕᒥᓂᖃᕐᕕᐅᔪᓂᒃ. ᒪᓕᒐᖅᑎᒎᖅᐸᓪᓕᐊᔪᓂᒃ ᒪᓕᒐᓕᐊᖑᔪᑦ ᐃᓇᖐᔾᔪᑕᐅᓲᖑᕗᑦ ᐊᑭᒻᒪᑎᓇᓱᓲᓄᑦ ᓂᐅᕐᕈᑎᖃᕋᓱᒃᐸᒃᑐᓄᑦ. 

ᐅᓂᒃᑳᖃᑦᑕᕐᓂᖅ ᐊᒻᒪ ᓵᑕᐅᖃᑦᑕᕐᓂᖅ ᑐᙵᕕᒋᔭᐅᓪᓚᕆᖕᒪᑕ ᒪᓕᒐᓕᐊᖑᔪᓄᑦ ᑐᑭᖃᖅᑐᓂᒃ ᐃᓱᒪᓕᐊᕆᔭᐅᔪᓐᓇᖁᓪᓗᒋᑦ 

ᐆᒻᒪᖅᑯᑎᓄᑦ ᐊᑭᒋᑎᑕᓄᑦ ᑮᓇᐅᔭᓕᐊᖏᓐᓄᓪᓗ.  

3.0 ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐱᖁᔨᕗᖔᓕᐊᕆᔭᖓ 
 

ᑎᑎᕋᖅᓯᒪᓂᓖᑦ 13(3) ᐊᒻᒪ 13(4) ᐱᖁᔭᕐᒥ ᐱᖃᕈᑕᐅᓪᓗᓂ ᐅᑯᓂᖓ ᑎᑎᕋᖅᓯᒪᔪᓂᒃ ᐃᒃᐱᒋᔭᐅᓪᓗᓂ ᑭᖑᓪᓕᖅᐹᖅ 

ᐅᓂᒃᑳᓕᐊᖑᔪᒃᓴᖅ ᑐᒃᓯᕋᐅᑕᐅᔪᖅ ᒥᓂᔅᑕᒧᑦ:  

ᑭᖑᓪᓕᖅᐹᖅ ᐅᓂᒃᑳᖅ 
(3) ᐅᓪᓗᑦ 30 ᐅᓂᒃᑳᒥᒃ ᐱᑎᑕᐅᓚᐅᖅᑎᓪᓗᒋᑦ ᐋᖅᑭᒃᑕᐅᓯᒪᔪᓂᒃ ᒪᓕᒃᑐᓂᒃ ᐊᒡᒍᖅᓯᒪᒃᑲᓐᓂᖅᑐᒥ (1), ᒥᓂᔅᑕ, 
ᓈᒻᒪᒐᓱᒋᓐᓈᒃᐸᑦ, ᑐᒃᓯᕋᑐᐃᓐᓇᕆᐊᖃᖅᐳᖅ ᑎᑎᕋᕐᓗᓂ ᕿᒥᕐᕈᔩᑦ ᑲᑎᒪᔩᑦ ᑭᖑᓪᓕᖅᐹᒥ ᐅᓂᒃᑳᓕᐅᕆᐊᖃᕐᓗᑎᒃ, 
ᒥᓂᔅᑕᒧᑦ ᐱᕕᖃᖅᑎᑕᐅᔪᖅ ᐅᓂᒃᑳᓕᐅᕆᐊᖃᕐᓂᕐᒧᑦ ᒪᓕᒃᑕᐅᓗᓂ.  
 
ᑭᖑᓪᓕᖅᐹᑉ ᐅᓂᒃᑳᑉ ᐃᓗᓕᖅᑕᒃᓴᖏᑦ  
(4) ᒥᓂᔅᑕ ᑐᒃᓯᕋᖅᐸᑦ ᑎᑎᕋᖅᓯᒪᒃᑲᓐᓂᖅᑐᒃᑯᑦ (3), ᕿᒥᕐᕈᔩᑦ ᑲᑎᒪᔩᑦ ᑖᔅᓱᒥᖓ ᐅᓂᒃᑳᒥᒃ 
ᐃᓱᒪᒋᔭᖃᒃᑲᓐᓂᕆᐊᖃᖅᐳᑦ, ᑭᖑᓪᓕᖅᐹᒥᒡᓗ ᐅᓂᒃᑳᓕᐅᕐᓗᑎᒃ ᐃᒪᐃᑎᑦᑎᑐᐃᓐᓇᕆᐊᓕᖕᓂᒃ:  
(ᐃ) ᐅᓂᒃᑳᓕᐊᕆᓵᖅᑕᖓᑕ ᐊᔾᔨᑦᑎᐊᖓᓂᒃ ᐱᖁᔨᕗᖔᓕᐅᒃᑲᓐᓂᕐᓗᑎᒃ; ᐅᕝᕙᓘᓐᓃᑦ  
(ᐱ) ᐊᓯᖏᓐᓂᒃ ᐱᖁᔨᕗᖔᓕᐅᒃᑲᓐᓂᕐᓗᑎᒃ ᐋᖅᑭᒃᑕᐅᑐᐃᓐᓇᕆᐊᖃᕐᓗᓂ ᐊᒡᒍᖅᓯᒪᒃᑲᓐᓂᖅᑐᒥᒃ (1)-ᒥᑦ. 

 

ᑖᔅᓱᒪᓂ ᑭᖑᓪᓕᖅᐹᒥ ᐅᓂᒃᑳᒥᒃ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐱᖁᔨᕗᖔᓕᐊᖏᑦ ᐅᑯᐊᖑᕗᑦ:  

 

1. 7.1%-ᒥ ᐊᑭᑦᑐᕆᐊᕐᓗᒍ ᐆᒻᒪᖅᑯᑎᓄᑦ ᐊᑭᖏᑦ ᓈᓴᐅᓯᖅᓱᖅᑕᐅᓯᒪᔪᑦ ᒪᓕᒡᓗᒋᑦ ᑭᑉᐹᕆᒃᓯᓕᖅᓯᒪᔪᓂᒃ 3 ᑭᐅᔾᔪᑎᒥ, 

ᐊᖏᖅᑕᐅᖁᓪᓗᒋᑦ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᓐᓄᑦ ᐱᒋᐊᕐᓗᒍ ᒪᐃ 1, 2014-ᒥ. ᐱᔾᔪᑎᓄᑦ ᖃᐅᔨᒪᓕᕈᑕᐅᔪᓄᑦ 

ᑭᖑᓪᓕᖅᐸᐅᑎᓪᓗᒋᑦ ᐆᒻᒪᖅᑯᑎᓄᑦ ᐊᑭᒋᑎᑕᐅᓇᓱᒃᑐᓄᑦ, ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎ 3.92 ᓴᓐᔅ-ᕌᖅᐸᒡᓗᓂ 

ᐊᑕᐅᓯᕐᒧᑦ ᐆᒻᒪᖅᑯᑎᑐᕈᓯᕐᒧᑦ kWh ᑲᑎᑕᐅᖃᑦᑕᕐᓂᐊᖅᐳᖅ ᐱᑕᖃᖅᐸᒌᖅᑐᒧᑦ ᐆᒻᒪᖅᑯᑎᓄᑦ ᐊᑭᒋᔭᓄᑦ ᐊᒻᒪ 7.1% 

ᐊᑭᑦᑐᕆᐊᕐᓂᖓ ᐃᓚᓕᐅᔾᔭᐅᓗᓂ ᑲᑎᖅᓱᖅᑕᐅᓯᒪᔪᓄᑦ ᐆᒻᒪᖅᑯᑎᑦ ᐊᑭᒋᑎᑕᓄᑦ.  

 

2. ᐱᓕᕆᐊᒃᓴᑦ ᖃᓄᐃᑦᑑᓂᖏᓪᓗ ᐋᖅᑭᒃᑕᐅᓯᒪᔪᑦ ᐃᓚᒍᑕᕐᒥ ᑭ ᑭᐅᔾᔪᑎᓂᒃ ᐊᖏᖅᑕᐅᖁᓪᓗᒍ. 

 

3. ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᑦ ᑐᒃᓯᕋᕐᓗᑎᒃ ᐋᖅᑭᒋᐊᖅᑕᐅᖁᓗᒍ ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎᒧᑦ 

ᖃᓄᐃᓕᐅᕆᐊᖃᕐᓂᖏᑦ ᐊᖏᖅᑕᐅᖁᓪᓗᒋᑦ ᐃᒪᐃᓕᖓᓗᑎᒃ:  

ᐅᑯᓂᖓ ᑎᑎᕋᖅᓯᒪᔪᓂᒃ ᐃᓇᖏᖔᕐᓗᑎᒃ:  

“ᐅᖓᑖᓅᖅᖢᒍ ᐱᓕᕆᔾᔪᓯᕐᒧᑦ ᑯᐊᐳᕇᓴᒃᑯᑦ ᐊᑭᓕᒃᓴᓂᒃᑎᔾᔪᑎᒋᖃᑦᑕᖅᑕᖏᓐᓄᑦ, ᓄᓇᕘᓕᒫᒥ ᐅᖅᓱᐊᓗᖃᕈᓯᖅ 
ᐊᑭᖃᖅᑎᒋᑎᑕᐅᖁᔭᖅ ᖃᔅᓯ ᓴᓐᔅ-ᓄᒃᑭᐊᖅ ᐃᑲᕐᕋᒧᑦ ᐊᑕᐅᓯᕐᒧᑦ ᐆᒻᒪᖅᑯᑎᑐᕈᓯᕐᒧᑦ. ᑕᒪᓐᓇᓗ ᐱᖃᓕᕈᑕᐅᓂᐊᖅᖢᓂ 
ᐊᑭᑦᑐᕆᐊᖅᑕᐅᔪᓄᑦ ᐊᑭᒃᖠᒋᐊᖅᑕᐅᔪᓄᓪᓘᓐᓃᑦ ᐊᑭᒋᔭᖏᓐᓂᒃ ᓄᓇᓕᓕᒫᓂᒃ ᐊᑭᒋᑎᑕᓪᓗ ᒪᓕᒃᑕᐅᔪᐃᓐᓇᐅᓗᑎᒃ.”  
 

ᐆᒥᖓᓗ ᐅᖃᐅᓯᖅᑕᖃᒃᑲᓐᓂᕐᓗᓂ:  

“ᐅᖓᑖᓅᖅᖢᒍ ᐱᓕᕆᔾᔪᓯᕐᒧᑦ ᑯᐊᐳᕇᓴᒃᑯᑦ ᐊᑭᓕᒃᓴᓂᒃᑎᔾᔪᑎᒋᖃᑦᑕᖅᑕᖏᓐᓄᑦ, ᓄᓇᕘᓕᒫᒥ ᐅᖅᓱᐊᓗᖃᕈᓯᖅ 
ᐊᑭᖃᖅᑎᒋᑎᑕᐅᖁᔭᖅ ᖃᔅᓯ ᓴᓐᔅ-ᓄᒃᑭᐊᖅ ᐃᑲᕐᕋᒧᑦ ᐊᑕᐅᓯᕐᒧᑦ ᐆᒻᒪᖅᑯᑎᑐᕈᓯᕐᒧᑦ.”  

 

ᑕᕝᕙᓂ ᐅᓂᒃᑳᒥ ᐊᑭᕋᖅᑐᕈᑕᐅᔾᔮᙱᓚᖅ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᒃ ᐃᓱᒪᒋᔭᖏᑦ ᖃᓄᑐᐃᓐᓇᑦᑎᐊᖅ 

ᐱᔾᔪᑕᐅᔪᓂᒃ ᐃᒃᐱᒋᓗᒋᑦ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᑦ.  

ᑭᒡᒐᖅᑐᖅᖢᒋᑦ 

 

    ᓄᓇᕗᒻᒥ ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ  

 

  

 

 
      ᐅᓪᓗᓕᖅᑕᖅ:  ᒪᐃ 16, 2014 

          ᕋᐃᒪᓐ ᒧᕐᓱ  

          ᐃᒃᓯᕙᐅᑕᖅ 


